
Deg tazwara ad as-nini tanemmirt war tilas i Massa IDRICI Nabila, i 

d-yellan i lmendad i tezrawt-a, segmi i tebda almi i tfuk. 

Ad as-nini tanemmirt tameqqrant i Mass HAMOUM Ahmed, i aɣ-d-

yellin tiwwura, iɛawen-aɣ s wayen yezmer. 

Tnnemmirt war tilisa i Massa BELLAL Tawes, i aɣ-d-yellin tiwwura n 

uxxam-is, tɛawen-aɣ s wayen tezmer. 

Tanemmirt i yiselmaden d yinelmaden n ugezdu n tutlayt d yidles amaziɣ 

n Tubiret, yal yiwen s yisem-is. 

Tanemmirt akk i wid i aɣ-d-yefkan afus n tallelt, d wafud, i ɣ-iɛawnen 

ama s leqreb ama s lbeɛd. 

Tanemmirt i yal win yuran ɣef tmaziɣt i d-yeǧǧen agerruj idumen ɣer sdat 

nufa-t-id iɛawen-aneɣ wa ad t-id-afen wiyaḍ. 

Tanemmirt war tilas i yimawlan-nneɣ i yellan yid-nneɣ, nessaram ad 

aɣsemḥen leεtab-nsen. 

 

 

 

 

 



 

 

 

 Tazrawt-a ad tt-budeɣ i twacult-iw « Guerri »  anda ma tella. 

Iwin yezdin tudert-iw s laman, win i yellan d amedya n tebɣest d tissas Baba ad 

yeseɣzef Rebbi di leɛmer-is. 

 I tin iɛawzen uḍen, i yid-yeskren deg irebbi n tayri d laḥnana, s wul-is 

yesfan Yemma ɛzizen s tzɣzi n lɛmer-is. 

 Iwatmatniw Ɣlayen : Salim d tmeṭut-is Sonia d twacult-is, d Mourad. 

 I yestma icebḥen tudert-iw :Salima d twacult-is aladɣa iketkuten Malek d 

Hichem, d tmazuzt-nneɣ Meriem d wargaz-is Azdin d twacult-is. 

 I leɛmum-iw d twaculin-nsen : aladɣa dderya-nsen icebḥen axxam 

Aicha,Bihmane,Aissa, Nadir,Islame, Yasmine. 

 I xwali d xwalti d twaculin-nsen. 

 I win Ɛzizen Ɣef wul-iw, Ɣlayen Ɣaf wallen-iw, acrik n ddunit-iw Malek 

d twacult-is « Medjat »  anda ma llan. 

I temdukal-iw d yemdukal-iw yal wa s yisem-is.  

I kra n win i yesnen yeqreb neɣ yebɛed. 

I ultma d watmaten-iw yal wa s yisem-is. 

I tmeṭṭut n gma d mmi-s “Islam”. 

I twacult n urgaz-iw yal wa s yisem-is. 

 Tasekla d inaw ireṣṣan ɣef tfulka n wawal, yezmer ad d-yili d timenna neɣ d tira, rnu 

tasekla-a tettruḥu seg yimi ɣer tmezzuɣt, d ayagi tt-yeǧǧan tuzzel, akken ad d-taweḍ si lǧil ɣer 

wayeḍ
1
, am wakken cbaḥa-agi d tfulka n wawal i tt-yessemgarden ɣef yinawen niḍen. 

 Tasekla d taɣerma n uɣref, d lemrin tmetti taqbaylit neɣ n yimaziɣen s umata, imi d 

nettat i aɣ-d-yettaken tugna ɣef wayen yettidir umdan seg zzman aqbur, tebna ɣef wawal d 

tektiwin i d-yessugun seg wasmi d-yella ɣer ddunit, tedder-d d leqrun deg ubrid n timawit.  

 Afaris aseklan n leqbayel d amesbaɣur, ma nmuqel ɣer wayen tegber tsekla n tewsatin 

ama di timawit neɣ di tira, yecba lemri n tmetti, imi tigemmi-a teččur d azalen yeɛnan yal 

timetti i yiman-is, am wakken qqaren deg yinzi «Timetti mebla idles am umdan mebla iles», 

rnu ɣer waya zemrent ad d-ilint tewsatin-is d allal agejdan deg taywalt yezdin gar yimdanen i 

tent-yessemrasen deg yal tagnit ideg ara yesɛun iswi iwakken ad d-ssiwḍen izen, ɣef waya 

yenna NACIB. Y deg udlis-is: «Mebla ccek tasekla n uɣref d nettat i d allal n teywalt igerzen, 

i yettaf uɣref akken ad d-yessenfali tid i t-yuɣen ama d iɣeblan neɣ d ayen iwumi yesra.»
2
 

 Seg tama niḍen tiwsatin-a d tirkizin iɣef tbedd tmetti taqbaylit, d ccfawat n yimdanen i 

tent-iherzen aladɣa ɣer yimɣaren, akken i d-yenna HAMPÀTE BÀ. A: «Deg Tefriqt yal 

amɣar ara yemmten, d tamkarḍit i yettruɣun», dɣa fkan-asent azal d ameqran seg zik ar tizi n 

wass-a. Timetti tettwassen s usewsaɛ-ines deg usnulfu d usemres ugar n yiwet n tewsit ama 

deg tmedyazt neɣ deg tesrit, imi yal yiwet s wazal-is. 

 Tamacahut d tawsit gar tewsatin timensayin n tsekla taqbaylit, teṭṭef amkan s tehri deg 

tmetti, maca ma nsuk tamuɣli ɣer wayen tesɛa d tawuri ad d-naf belli tella d allal agejdan i 

trebgga n yigerdan imi yis-s i yettaf umsiwel ad d-yesɛeddi izen n ureṣṣi n imenzayen n tmetti 

ideg ara d-yemɣur ugrud-nni am laṣel d tnaṣlit, tirrugza, tabɣest, tidet… 

 Ɣer tama n tewsatin i d-yeddan s timawit am tmedyazt d yinzan d lemɛun, tamacahut 

ula d nettat tedda-d s ubrid-a, acku ur nettaf ara ayen yettwarun seg tsekla-a almi d tallit n 

umnekcam (arumi) afransis, tikti-a iwekked-itt-id CHAKER. S  i d-yennan d akken nurja almi 

                                                           
1
 IMARAZEN. M :timɛɛayin n leqbayel.HCA. 2006-2007. P. 6. 

2
 NACIB. Y :Elements de la tradition oral. Ed. O63.P.U. Alger. 1982. P. 33.«La littérature d’un peuple est sans 

doute l’expression la plus fidèle de ces réoccupation et de ces besoins ». 

d tallit n unekcum arumi, anda yebda uɣerbaz n yidles arumi, iwakken ad islall tasekla tirawit 

s tutlayt taqbaylit
1
.  

 Anda imrabḍan irumiyen ssutren i Belaid At ALI ad d-yaru s tutlay-is n tamaziɣt, syin 

akin agmar n tsekla timawit ikemmel s tezmert n yinagmayen ixedmen ɣef tsekla taqbaylit s 

tewsatin-is akken ma llant iwakken ad tt-reṣṣin deg yidlisen uqbel ad truḥ deg yifri n tatut am 

wayen yexdem MAMMERI, BOULIFA… 

  Tira n tsekla ur teqqim ara kan tettezzi ɣef wayen i d-ttagmen seg timawit, imi ɣas 

akken wid ixedmen aya ɛeddan-d seg liḥala n lḥers, aya ur yeɣliq ara tilas i usnerni n 

tewsatin-a, d ayen yeldin tawwurt i usugen d usnulfu n ufaris aseklan aqbayli. Am wakken i 

d-nnulfant tewsatin tiyaḍ am tullist, ungal, amezgun… Ihi ass-a ma nemmeslay-d ɣef wid 

yuran ɣef tsekla-a d wid i tt-d-igemren ur nezmir ara ad d-nezgel awal ɣef wid yettarun ayen 

d-snulfuyen d tasekla deg tallit-a. 

  Ɣas akken asnulfu ur yelli ara d amaynut, imi tban-d yakan sɣur Akli KEBAIYLI 

yuran «Mraw n tmucuha i yiḍes», Ahmed HAMOUM ula d netta yesnulfa-d deg unnar n 

tmucuha, imi yefka azal meqqren i tewsit-a i d-yufraren ɣef tid n tesrit, yessuffeɣ-dsnat n 

tmucuha, «Tamacahut ntemqerqert», «lekdeb imzenneq». 

   Ilmend n tixutert i tesɛa tmacahut deg tmetti taqbaylit, i nerra lwelha-nneɣ ɣer usentel 

n tmucuha deg tezrawt-a, nextar ad d-nawi awal ɣaf ubeddel n tamacahut nlekdeb imzenneq 

yura HAMOUM, ma nuɣal ɣer tmacahut tamensayt lekdeb ur tekki tidet i d-negmer seg unnar, 

ɣef waya nesbed-d kra n yisteqsiyen i d-yellan d igejdanen iɣef ara teddu tezrawt-nneɣ:  

 D acu i d abeddel i d-yellan di tmacahutn lekdeb imzenneq? 

 D acu i d amaynut d unerni i d-yewwi umaru deg tmacahut-a? 

 Ɣef waya neɛreḍ ad d-nefk kra n turdiwin ahat ad ilint d tiririt ɣef yisteqsiyen-a: 

 Ahat anerni-a ad d-yawi abeddel deg yisental d twuri. 

 Ahat abeddel i d-yellan ɣef tmacahut yezmer ad as-yefk udem n tewsit tamaynut. 

                                                           
1
 CHAKER. S :La naissance d’une litterature ecrit le cas de berbére (kabylie). In Bulletin d’Etudes Africaines 

N°17/18.Paris. 1992. P. 8. 

 Ayen i aɣ-yeǧǧan ad d-nefren asentel-a n ubeddel n tmacahut d assaɣ yellan gar 

tmacahut tamensayt i d-negmer seg unnar tamacahut n lekdeb ur tekki tidet d tmacahut yura 

Ahmed HAMOUM lekdeb imzenneq, d wazal tesɛa tmacahut deg tmetti taqbaylit, d wudem id 

as-yettunefken i tewsit-a. 

 I wakken ad d-naweḍ ɣer tezrawt-a i nebɣa ad d-nexdem ɣef tmacahut n lekdeb 

imzenneq, nefren tarrayt n usliḍ*, tarrayt-a d tin yessexdam umdan yal mi ara yebɣu ad d-

yexdem tazrewt ɣef kra n tmeḍranin d yineḍruyen d warraten, iwakken ad d-yessiweḍ ɣer 

wayen  yessizriren deg tmiḍrant  izerrew, akken  ad d-yeɛzel gar yiferdisen, ad d-iẓer tulmisin 

n yiferdisen-a, d wassaɣen yezdin gar-asen d ssebat n umgired, i wakken ad d-yessiweḍ ad d-

yefhem timiḍranin-a, gar wid yesxedmen tarrayt-a ad d-nebder anagmay BALZAC, dɣa s 

tarrayt-a nezmer ad d-nbeyyen d acu d anerni d ubeddel d umaynut i d-yewwi Ahmed 

HAMOUM. 

 Ɣef waya nebḍa amahil-aɣef sin n yiḥricen igejdanen: 

Deg uḥric amenzu ad d-nawi awal ɣef wayen yeԑnan timucuha sumata deg unnar n 

yinadiyen(awal ɣef tmacahut, tulmisin-is, wid ixedmen ɣef tmacahut…).            

 Deg uḥric wis sin ad d-naɛreḍ ad d-nexdem tasleḍt n umbaddel n tmacahut. 

 Ɣertaggara ad t-nfak s teggrayt tamatut anda ara d-ilin yigemmaḍ iɣer ara nessiweḍ 

deg tezrewt-a, syin akin ad neɛreḍ ad d-nefk tabdart n teɣbula ara nessexdem, am wakken ara 

d-yili umawal ɣer taggara.    

1- Assissen n umaru 

 Isallen-a i d-newwi ɣef umaru d ayen iɣ d-yenna netta s timad-is deg temlilit i d-yellan 

gar-aɣ yid-s. 

 Mass HAMOUM d mmi-s n Tqerbuzt, ilul ass n 4 di Meɣres aseggas n 1955, yekker-d 

d agujil n bab-as, deg yiwet n twacult iɛemren, yedder-d deg laẓ d lḥif. Deg temzi-s yeɣra deg 

uɣerbaz n taddart-is, syin i d-yewwi CEP (Aselkim n ulmud amezwaru), umbaɛd yekcem ɣer 

uɣerbaz uslig deg Tezmalt yeɣra din yiwen n useggas, syin akin yekcem ɣer maɛhad ataɛlim 

alaṣli wa cu’un ddiniya, anda i d-yewwi agerdas n BEG. 

 Deg 1976 yekcem ɣer uɣerbaz atiknulugi deg Tizi Ouzou; tikkelt-a mačči d uslig imi 

banen-d iɣerbazen imagnuyen, syin i d-yewwi agerdas, umbaɛd sin n yiseggasen yuɣal d 

aselmad n taɛrabt deg uɣerbaz amezwaru azal n 18 d aseggas. Deg 1994 yexdem tannant deg 

tdukla tadelsant tamaziɣt n Bgayet iwakken ad iɣer tutlayt n tmaziɣt azal n 8 wagguren, syin 

yewwi-d timzizelt n uselmed s wayes yuɣal d aselmad n tmaziɣt deg useggas n 1997 deg 

uɣerbaz alemmas n TAZAƔART Ɛacur deg Tqerbuzt azal n 13 n yiseggasen. 

Gar wayen yura: 

 Aḥeggan n wakli deg useggas n 2005 d tullist. 

 Tamacahut n lekdeb imzenneq deg useggas n 2007. 

 Amenṭri deg useggas n 2009, d tasuqilt n 7 n tullizin n umaru Guy de Maupassant. 

 Tamacahut n temqerqert deg useggas n 2005. 

1-1-Assisen n tmacahut n lekdeb imzenneq 

 Tamacahut nlekdeb imzenneq yura-tt HAMOUM deg useggas n 2006 teffeɣ-d ɣer 

tezrigin Talantikit n Bgayet deg 2007. 

 Tamacahut-a d tikti i yettuɣalen ɣer tsekla timawit, yesɛan azwel n tmacahut lekdeb ur 

tekki tidet, tesɛa ukkuẓ n tmerwin d sin n yisebtar, deg yisebtar imezwura ad d-naf amaru 

yefka-d kra n tukkisin n tmedyazt i d-yewwin awal ɣef lekdeb am AIT MENGUELLET d 

Paul VALERY, aked netta. Ad d-naf ɣef teclemt n berra yefka-d yiwet n tugna i jebbden 

lwelha ɣer ugbur n tmacahut, seg tama niḍen yefka-d yiwen n uḥric amectuḥ seg tmacahut.  

1-2 Agzul n tmacahut n lekdeb imzenneq 

 Yella yiwen n ugellid d amesbaṭli, ijemeɛ-d akk lɛerc-is yessuter deg-sen ad-as-d-ḥkun 

tamacahut n lekdeb ur tekki tidet imi yeɛya deg tidet, yergem d akken win ara s-tt-id yalsen ad 

yeɣnu seg lexwayer-is.Skra n win d-yusan ad tt-id yeḥku yexleḍ-d tidet,ini yegzem-as aqerru, 

armi d-yusa Ɛli d yiwen n umdan d igellil, yebda iḥekku-tt-id. 

 «Cfiɣ mi d-ilul jeddi Weɛli, d nekk i iferqen tunṭicin, azekka-nni d tafeggalt-is nessew 

ibawen, ineggez-d yiwen n yibiw seg teccuyt yerra ɣer tmazirt yefti yeffukti. Ass wis tlata 

wwan ibawen-nni iwḍen i tmegra, wwiɣ imegran ad ten-megreɣ maca jebdeɣ tikkelt ini rrẓen, 

uzzleɣ ɣer temɣart n jida teldi imi-s teqleɛ-iyi-d uɛlec-is bdiɣ yis-s tamegra,mi d-yiweḍ uzal 

yewwi-iyi-d yiwen imekli kkes-it ffer-it d nekk. Ass wis rrebɛa wwiɣ-d zwayel ad ssiwḍent 

lɣella maca ur zmirent ara dɣa wwiɣ-d iyuzaḍ ssawḍen neɛma ɣer sebɛa n yinurar ččuren 

ɛewqeɣ sanda ara rreɣ ayen d-yugaren, mi rriɣ ɣer deffir uxxam walaɣ annar suffela n tulmut 

ṣeffreɣ tikelt yal ayaziḍ, yal afrux, yal tayaziḍt ssawḍen nneɛma s annar mi kfan ferḥaɣ yis-

sen aṭas. 

 Ass wis xemsa d aserwet wwiɣ tayuga n yizgaren maca aɣilif amek ara ten-id-ssaliɣ, 

ǧǧiɣ-ten armi bdan asrugmet ṭṭfeɣ-ten-id deg yildayen ssuliɣ-ten-id yiwen yiwen, bdiɣ 

sserwaṭeɣ armi sliɣ i usmurǧeḥ ziɣen d tasekkurt tessers takwat-is daxel n umeẓẓuɣ n uzger, 

ddmeɣ-tt-id. Ass wis setta friɣ ibawen ɣef uclim, ɣellin ɣer lqaɛa aweṭṭuf izzuɣur s axxam 

almi yugar fell-i lxir ulac sani ara t-rreɣ. 

 Seg wakken ɛyiɣ bɣiɣ ad sgunfuɣ dmeɣ-d aqendur amellal i d-iwwi jeddi-s n jeddi-s n 

jeddi-s n jeddi seg Lkeɛba ccrifa ldiɣ iɣallen-iw bdiɣ ttafgeɣ ḥewsaɣ tamurt n leqbayel akken 

ma tella, lferḥ n wass-nni ur d-ittuɣal deg dunnit. Ass aneggaru wis sebɛa bɣiɣ ad xedmaɣ 

tameɣra i wat taddart, wwiɣ-d iɛewwajen n ufexxar d yiqeddacen seg yal taddart akken ad 

nebnu tasilt ideg ara nsew ibawen, akken i tt-nfuk nessuli-tt ɣef tlata n yinyen, walan-t-id 

yimdanen jebbun-d. 

  Akken kan ṭṭfen imukan-nsen yekna-d yiwen seg yigenni yugar aɛewwaj yeḥeqer-aɣ 

ibda yeččaččar urawen-is ismaray ur zriɣ sani rnu ɣer waya imi tseqsaɣ ayɣar akka yerzayaɣ 

tasilt iɣad-iyi lḥal imi ur zmireɣ ad as-xedmeɣ kra yerna yeɣli-d leḥzen ɣef wat taddart, refdeɣ 

ifassen-iw d asawen ttnajiɣ ɣer Rebbi, lhedda yuɣal yigenni d aberrkan izɛef fell-as bu 

leḥnana d rreḥma, ihi akka itekfa tedyant-iw a sidi sselṭan », iḍsa ugellid ifka i Ɛli tiyelwin 

yewet n lwiz tayeḍ n yibawen, Ɛli iteddu izerreɛ, imdanen ččan,ṛwana, ṣeḥḥan, agellid yuɣal d 

amdan yelhan, yeself-as i leǧruḥ-nsen, msan ḥlan, msalamen msemmaḥen, xedmen tameɣra n 

yibawen, yekna-d umekkas-nni maca mačči bac ad tent-yeḥqar, ittwazen-d akken ad ten-

ihenni, ad itteki deg tmeɣra.   

2- Assisen n temsawalt 

 Tamsawalt qqaren-as BELLAL Tawes d yelli-s n tqerbuzt, tesɛa 60 n yiseggasen deg 

lɛemr-is, ur teɣri ara deg uɣerbaz maca aɣerbaz-is d ddunit, tettawi-d timucuha s tmusni, 

tewwi-tent-id ɣer temɣarin n zik. 

2-1 Assisen n tmacahut n lekdeb ur tekki tidet 

 D yiwet n tmacahut i yellan deg tansayit, ttawin-tt-id s timawit, d tin yesɛan azal n 99 

n yikeddiben, yal wa amek i tt-id yettawi, imi tettemgarad seg temnaḍt ɣer tayeḍ, am wakken 

tikwal ur ttawḍen ara ɣer leḥsab-a; ɛlaḥsab ccfawat n umsiwel. 

Tamacahut-a d tin d-newwi deg temnaḍt n tqerbuzt. 

2-2 Tamacahut n lekdeb ur tekki tidet 

 Amacahu  

 Illa yiwen n sselṭan sselṭan ala Rebbi, ass-nni iberreḥ di taddart inna-as awin ay-d 

yinin tamacahut n lekdeb ur tekki tidet, ad as fkaɣ cyaxa ad-as-rnuɣ yell-i. Ass-nni yiwet n 

temɣart tesɛa mmi-s, yiweḍ ɣer yemma-s yenna-as a yemma yuli wass fell-am, inna-as ad 

aɣeɣ yelli-s n selṭan ad ṭṭfaɣ amkan-is, tenna-as ala a mmi nekini yiwen lewḥid isɛiɣ 

mectuḥeḍ, tenna-as ala a mmi ala tigi ur qebelɣ ara, ur ggar iman-ik ɣer tid n yimeqranen, 

inna-as a yemma aṭas i meqqren ur yefhim ara, aṭas i mecṭuḥen yesɛa deg uqerru-is. 

  Yewweḍ uqcic-nni ɣer sselṭan inna-as walah a sidi sselṭan, inna-as azekka d nekki ak-

d-yemlen tamacahut n lekdeb ur tekki tidet, inna-as anɛam a mmi lɛaslama-k nekkeni ur 

tteḥqareɣ ara lɣaci, azekka-nni usan-d, tusa-d tennejmaɛ taddart, usan-d akk deg tudrin ad 

ḥedren, yeddem amikro-nni ssalint ɣer umkan-nni n sselṭan, dayen yeṭṭef amḍiq n sselṭan, 

ihḍer-as-d i sselṭan inna-as-d, anɛam a sidi sselṭan inna-as ḥkan-aɣ ma d-ak-neḥku anɛam a 

sidi sselṭan. 



                                                                            Awal ɣef umaru d temsawalt 

 

18 
 

 Inna-as zziɣ snat n tmeɣras yiwet teqqur yiwet ur tuɣ ara, inna-as tefka-d sin iqurḍɛan 

yiwen yeɣli yiwen ur yetmir ara, inna-as greɣ-ten-id deg sin n isakan yiwen icerreg yiwen ur 

ixaḍ ara, inna-as ɛebbaɣ-ten-id f sin n iserdyan yiwen idderɣel yiwen ur izer ara, inna-as 

wwiɣ-ten-id ɣef sin iberdan yiwen isax yiwen ur yexdim ara, inna-as wiɣ-ten-id ɣer sin n 

leswaq yiwen ixla yiwen ur yeɛmir ara, inna-as lejraq n uyaziḍ yeḍbar, inna-as zzuzreɣ-as 

tulwatt temɣid fell-as tzzanett, tazzanett-nni turew-d ttmer, kra yellan d ṭṭir yussa-d ɣur-s, 

inna-as wwteɣ-ten s ukkera tefsa-d tkerza n telt chur, inna-as ass-nni wejben akk medden 

ubliji ula d nekk ad wejbeɣ, inna-as kmandiɣ ssebaḍ imsemer inna-as ad alin yezgaren, inna-

as lemjadeb qarsen imraren qqarsen, snasel qqarsent, inna-as ḍelqaɣ-d i ulday ulin yezgaren, 

inna-as suɣlaɣ berdayen s yezgaren, inna-as sliɣ i yiḥiqel yesfurjuḥ deg tmezzuɣt n wezgar  

ufiɣ isers-d rbeɛṭac  n tmellalin, greɣ-tent-id deg ucebbak, labion ur tent-zmir ara, lbabur ur- 

tent yettawi ara, inna-as greɣ-tent-id deg uccebak ɛebbaɣ-ten-tid ɣef ɛeẓẓi. 

 Inna-as mi d-iwḍeɣ s axxam ufiɣ-d jeddi illul, inna-as jidda tettruzu tiḥbulin, inna-as 

teṭṭeger zzit temɣi-d tzemmurt deg ṭiṭ n jeddi, inna-as tazemmurt-nni tewwet deg-s ṣṣaba, 

inna-as turew aṭas, inna-as wwin-d iwaziwen, inna-as seqqan s uksum n yizamaren, inna-as 

tugar-d lmerqa, inna-as wezɛen-tt ddaw n lḥara, inna-as mɣint-d tfejɣal, inna-as ḍegren iɣsan 

ɣer umraḥ, yeččur d izamaren, inna-as yegra-d yiwen n ufurek ur s-zmiren ara iwaziwen, 

inna-as uliɣ ad t-id-cerweɣ, inna-as yewqeɛ uqqaruy-iw gar ifurkan, inna-as wellah almi id 

ruḥeɣ s axxam iwiɣ taqabact gezmeɣ afurek-nni, i d-ksaɣ aqerru-iw, inna-as sselṭan-nni 

yefka-as yelli-s i uqcic-nni, inna-as xedmen tameɣra. 

Tazwert 

 Tamacahut d tawsit gar tewsatin n tesrit, deg tsekla taqbaylit, tesɛa azal meqqran ladɣa 

deg tmetti tamensayt, imi d yiwen n uḥric yeṭṭefen amkan s tehri. 

 Deg yixef-a amezwaru ad d-yili wawal s telqayt ɣef tewsit-a, ad d-neɛreḍ ad d-nefk 

deg tazwara kra n tbadutin i yettunefken i tmiḍrant-adeg yimawalen d yisegzawalen, d wayen 

i d-nnan kra n yinagmayen deg tezrawin-nsen ama d wid n tmurt n leqbayel neɣ d lberrani, 

syin ad d-nefk kra n leṣnaf igejdanen i tegber, akken ara d-nemmeslay ɣef liḥala n tilin n 

tmacahut, s yin akin ad d-nmud  kra n tulmisin yerzan tawsit-a, di taggara n uḥric ad d-nawi 

awal ɣef tsiwelt d kra n tarrayin i d-snulfan yinagmayen deg unnar n tesleḍt. 

1-Tamiḍrant n tmacahut 

Ma nuɣal ɣer unnar n tezrawin i d-yellan deg taɣult-an tsekla, ad d-naf aṭas n 

yimusnawen i yerran lwelha-nsen ɣer tbadut n tmacahut ama deg yimawalen d yisegzawalen 

neɣ deg tezrawin yettwaxedmen. 

1-1 Tamacahut deg yisegzawalen d yimawalen 

Deg umawal n tutlayt tafransist LAROUSSE tettunefk-as tbadut-a:«Taḥkayt tawezlant 

i d-yettawin ɣef tedyanin timakunin. »
1 

 
Deg umawal n usezɣen n tsekla (dictionnaire de la critique litteraire):«D yiwet n tewsit 

taseklant n wullis tettbeddil taɣessa seg tmacahut tamakunt ɣer tmacahut tafelsafit[…], am 

wakken awal-a n tmacahut yettbeddil unamek-is seg tallit ɣer tayeḍ, gar lqern wis 12 d wis 15 

teṭṭef anamek n wullis n tidet, ma deg lqern wis 16 d wis 17 d ullis n wayen yeffɣen i tillawt, 

deg tallit-a tamirant d ullis amakun. »
2
 

                                                           
1
Larousse :Dictionnaire de la langue française. 1997. P. 89.«Récit, en général assez court, de faits imaginaires». 

2
GARDE-TAMINE. G. HUBERT. M.C :Dictionnaire de la critique Littéraire. Tunis. Cerés. 1998. P. 65.«Le 

conte est un genre littéraire narratif assez mal défini qui peut prendre des formes très diverses, du conte de fées 

au conte philosophique […], le terme conte n’a pas la meme signification en passant du moyen age à l’époque 

actuelle. Or il dèsigne entre le XII
e
 et le XV

e
siécle, un récit véridique, il dèsigne, au XVI

e
 et XVII

e
 siécle, un récit 

de quelque aventure». 

* Awalen yesɛan itri sufella yella unamek-nsen ɣer tagara deg umawal. 

 Ma deg le dictionnaire du littérairefkan-as tabadut-a: «Tamacahut tesɛa kraḍ n 

yesfernen* igejdanen: yettales-d ineḍruyen imsugnanen, d imakunen, tawuri-is d asedhu n 

tnefsit maca dima nettaf deg-s tamsirt, tsenfalay-d ansay n timawit i yeddren leqrun. »
1 

 
SALHI. M.S deg usegzawal-is yefka-d tabadut-a: «D tawsit n tsekla tamensayt; d 

tawsit n tsiwelt*. Tamacahut d ṣṣenf n tsekla i d-ttawin s timawit, ɣas akken, iseggasen-a 

ineggura, nulfant-d kra n tmucuha s tira. »
2 

1-2 Tamacahut ɣer yinagmayen n tmurt n leqbayel 

 Aṭas n yinagmayen n leqbayel i d-yefkan tamuɣli-nsen di temsalt-a n tbadut n 

tmacahut. ZENIA. S seg tama-s yettwali d akken tawsit-a yettbeddil yisem-is seg temnaḍt ɣer 

tayeḍ, kra qqaren-as tamacahut wiyaḍ taḥaǧǧit, taḥkayt neɣ taqsiḍt,«Tamacahut ɣas mxallafen 

yismawen-is tettawi-d ɣef takunt, tadyant tezga-d gar umezruy d ufariɣ* ger wayen yellan d 

wayen yernan. »
3
 

 Di tsekla taqbabaylit neɣ tamaziɣt sumata, tamacahut d nettat i imucaɛen aṭas ɣef 

tewsatin-nniḍen n tesrit ɣef waya ad d-naf DJELLAOUI. M yenna-d: «Timucuha tiɣerfanin di 

tgemmi taseklant taqbaylit, neɣ tamaziɣt sumata, sɛant azal d ameqqran di tmetti n uɣref di 

telliyin-nni yezrin, ufrarent-d s waṭas ɣef leṣnaf n tesrit nniḍen i d-nebder yakan, neɣ wid ur 

d-nebdir ara. »
4 

 Am wakken i d-yenna HADDADOU. M.A: «Tamacahut d taɣerfant, d yiwet seg 

tewsatin n tsekla,yettwasnen deg umaḍal seg zik, assa ulac idles neɣ tutlayt ur nesɛi timucuha, 

tettuneḥsab d yiwen n wallal n uselmed n yisuḍaf d leqwanen, yernu d tagnit ideg yettisin 

ugdud amek yella umezruy-is. »
5 

                                                           
1
ARON. P and al :le dictionnaire de littéraire.Ed. Quadrige Puf. France. 2010. Juin. P. 145.«Le conte se 

caractérise par trois critéres principaux : il raconte des événements imaginaires, voire merveilleux ; sa vocation 

est de distraire, tout en portant souvent une morale, il exprime une tradition orale multéséculaire et quasi 

universelle». 
2
 SALHI. M.A :Aseqzawal ameẓẓyan n tsekla.Ed. l’Odyssée. Tizi-Ouzou. 2012. P. 55. 

3
 ZENIA. S :Yella zik-nni : Timucuha.Ed. l’Odyssée. Tizi-Ouzou. 2008. P. 7. 

4
 DJELLAOUI. M :Tiwsatin timensayin n tesrit taqbaylit.HCA. 2007. P. 19. 

5
 HADDADOU. M.A :Introduction à la littérature berbére.Haut Commissariat à l’Amazighité. 2009. P. 111.«Le 

conte populaire est le genre littéraire le plus universel,c’est sans doute aussi le plus ancien, […]et aujourd’hui, 

il n’y a pas de culture, il n’y a pas de langue qui ne posséde ses conte.[…] un moyen d’enseignement des régles 

et des lois, ou encore le canal par lequel un peuple consigne les événements les plus marquants de son histoir ». 



Ixef amezwaru                                                                      Awal ɣef Tmacahut  

 

22 
 

 
ALLIOUI. Y:«Tamacahut taqbaylit teskan-d tillawt taseklant, daya i tt-yerran d 

talqayant, tahusk-is i as-yettaken tamuɣli tagraɣlant. »
1 

 SABI. K seg tama-s ula d netta yenna-d: «Tamacahut d yiwet n tewsit i yellan seg 

zman aqdim, telḥa-d seg tsuta ɣer tayeḍ si lǧehd n timawit, tamacahut d aɣerbaz n ddunit, 

fiḥel imru, tettara amdan ɣer deffir n tiɣilt tettilli-d izuran n wallaɣ n umdan tesselmad-as 

anda yesrusuy iḍaren-is teskan-as amek ara yerzen tikli-s. »
2
 

 Sumata tamacahut d yiwet n tewsit i d-yellan seg zman aqdim tettwassen deg umaḍal, 

teskan-d tilawt taseklant, d tigemmi tadelsant taqbaylit, d tawsit n tẓuri s wayen terfed 

ntemsirin yeččuren d lemɛun, d lemtul d wayen ibennun tanefsit d tmagit n umdan, tedder s 

timawit d ccfawat n yemdanen i tent-id-yeslalen deg urebbi n usugen.  

1-3 Tamacahut ɣer yinagmayen iberranyen 

 Am wakken llan yinagmayen n tmura n lberrani fkan-d ula d nutni tibadutin 

yemgaraden i tewsit-a, DUJARDIN. C.L d yiwet n tnagmayt i inudan aṭas deg tsekla d tmetti 

taqbaylit tewwi-d awal ɣef tmacahut tenna-d, seg zzman aqbur i tettwassen ɣer wugdud 

aqbayli, d tin yesɛan azal meqren deg uxxam aqbayli semrasen-tt deg tudert-nsen, tamacahut 

tella-d iwaken ad ttwales si tsuta ɣer tayeḍ, ma d nekni si tama-nneɣ, yessefk fell-aɣ ad-as-

nsel
3
. 

 
Ad d-naf ɣer tama n tnegmayt-a, yiwen n unagmay niḍen wagi d SAVIGNAC. P 

yettwali: «Tamacahut taqbaylit d agzul n talilin* tirmitin,d lmexzen n tnellayt* tasugnant n 

uɣref, d lemri i d-yeskanayen tenellayttalqayant n uɣref akked tmetti. »
4 

Ma nerra tamawt ɣer tbadut-a, ad tt-naf tettmeslay-d ɣef twuri n tmacahut d wazal-is. 

  

                                                           
1
 ALLIOUI. Y :L’ogresse et l’abeille, conte kabyle.Ed. L’harmattan. Paris. 2007. P. 75. 

2
 SABI. K :Tamuɣli-inu. Ed. French-berbère. 2008. P. 21. 

3
 DUJARDIN. C.L :Le conte Kabyle  Etude Ethnologique. Ed. Bouchéne. Alger. 1991. P.P. 21-22-23. 

4
 SAVIGNAC. P : Conte berbère de Kabylie.Ed. Publication Universitaire de Québec. Canada. 1978. P. 217.«Le 

conte kabyle est un condensat de pratiques d’expériences éthiques, un réservoir de la mentalité imaginaire d’un 

peuple, un miroir actif  révélateur de la mentalité profonde du peuple et de cette société». 

PROPP. V d yiwen unagmay ixeddmenaṭas n tezrawin ɣef tmacahut ladɣa tamakunt 

yettwali belli tamacahut d taɣessa, d taskiwt yedduklen nezmer ad tt-nessefruri d tiwuriwin, 

ad nekkes assaɣen yellan gar-asen
1
. 

 MEROLLA. D tettwali tamacahut tamensayt, tasugnant tin yesɛan iwudam yellan d 

ilsen* d wiyaḍ, i d-yezgan deg yiwen n wakud d wadeg ur nettwasen ara
2
. 

 Ma nuɣal ɣer tmuɣliwin n yinagmayen-a ad d-naf, ɣas akken mgaraden-t maca 

tibadutin i aɣ-d-fkan tezzint s umata ɣef tmacahut, llan wid i d-meslayen fell-as seg tama n 

timawit, wiyaḍ seg tama n twuri d yisental neɣ ɣef ugbur, ɣef waya ad d-nini d akken 

tamacahut d yiwet n tewsit icudden ɣer  tudert n  wumdan, dɣa agdud  aqbayli yesa timucuha 

yesan azal d ameqran, tamacahut d yiwet n tewsit tamensayt n tesrit  taqbaylit   icuden  ɣer 

tudert  n umdan,  yettawit-id umdan  di talliyin yezrin s wallal n timawit iwakken ad yekkes 

ɣef wuli-s s usugen ara tyawin ad yekkes eggu-is , abada mi ara d-yas deg tfarka-s di lewhi 

n tmedit ad yessedhu iman-is s tmucuha. 

2- Leṣnaf n tmacahut 

 Tamacahut taɣerfant d tawsit n tulsa n yineḍruyen d tedyanin, tettagem-iten-id seg 

tillawt tanmettit akked tnefsit n yimdanen. Ayen yeɛnan isental id d-ttawi ttbeddilen, abeddel-

a yekkad ɣef leḥsab leṣnaf n tmucuha. 

 Aṭas n yinagmayen i inudan deg temsalt-agi n leṣnaf n tmacahut, maca yal yiwen amek 

iten-yebḍa, llan wid iten-yebḍan ɛla ḥsab n umsawal; meḥsub tid n tlawin d timucuha 

timakunin ttawint-tent-id i warrac, ma yella d tid n yirgazen ttawin-tent-id deg tejmaɛt am 

tmucuha id d-yettawin ɣef yirgazen yesɛan azal deg umezruy am Haroun Rrachid. 

2-1 Tamacahut tamakunt  

 Ṣṣenf-a n tmucuha d ayen yellan d amakun inḍeruyen-is d wid yeffɣen i tillawt.Ihi 

tamacahut tamakunt, d tin yesɛan tazmert akken ad d-tefk tugna i umaḍal amakun degtgemmi 

tadelsant n tmurt n leqbayel. 

 

                                                           
1
 PROPP. V :Morphologie du conte.Ed. Seuil. Paris. 1970. P.P. 36-74. 

2
 MEROLLA. D :De l’art de la narration tamazight (berbére) : 200 ans d’études : états des lieux et perspective. 

Ed.  PEETERS. Paris-Louvain. 2006. P.P. 101-102. 

MD  

 Tamacahut n Teryel. 

 Tamacahut n Lunǧa yelli-s n teryel. 

2-2 Tamacahut n yiɣersiwen 

 Tamacahut n yiɣersiwen, d tin ur neqqin ara ɣer yiwet n tallit, ttasent-d tikwal akken 

ad wwten yis-sent lemtel, ttaken i yiɣersiwen tamlilt tagejdant,tturaren d yimdanen, acku 

ṣṣenf-a ntmucuha ula d netta yesɛa assaɣ d umakun segmi iɣersiwen ttmeslayen d yimdanen, 

ɣer kra n yinallasen nettaf-iten mi ara bdun timucuha-nsen ad d-zwiren s tenfaliyin-a:“Asmi 

iheddren yiɣersiwen nneɣ”,  “Asmi msefhamen lewḥuc n lɣaba”. 

 Ihi s wakka ad d-naf timucuha n yiɣersiwen, d izamulen, kkatent ɣer wayen yelhan 

amedya:leḥraca d leḥdaqa ladɣa timucuha-nni n wuccen yettilin dima d amegzu*, d uḥric d bu 

txidas,iswi-is agejdan d asiweḍ n yizen yellan deg-s aked turart d usedhu. 

MD 

 Tamacahut n Mḥend uccen. 

 Tamacahut n waɣzen. 

2-3 Tamacahut n teḍsa 

 Tettili tmacahut d taɣezfant neɣ d tawezlant, isental-is cudden ɣer tudert n yimdanen n 

yal ass, yettban-d wudem n teḍsa deg-sen, ttilint d tixfifanin di tulsa, ttasent-d s lɛejlan, 

seḍsayent, sedhuyent, ttwabdaren-d ṭṭbayeɛ n yimdanen d wayen xeddmen, iwudam yellan 

deg-s ttwaglamen s lekdeb, tiḥila d tmuhbelt, tesseḥbibir ɣef tnefsit n umdan tessedhawit. 

 Ihi tamacahut yesseḍsayen, d tagnit n yineḍruyen, ttilin wezzilit, ttalsen-d tiḥkayin, 

taggara nsent tettili d tagnit n usedhu d tukksa n lxiq, imsefliden seg tama-nsen tessekcam 

ɣerwulawen-nsen rruḥ-nni n teḍsa, maca anamek-nsent d uffir, d asiweḍ n yizen ; akka am 

wid yekkaten deg umecḥaḥ, akked win iḥemmlen kan iman-is.Sumata tesnecraḥ ɣef tnefsit n 

wulawen, tessuffuɣ-d ayen yellan deg wul akken tezzezɣan timetti s lefɛayel. 

MD 

 Tamacahut n Ǧeḥḥa. 

2-4 Tamacahut n usefhem 

 D temsirin, ttfakkant s temsirin sfaydayen seg-s medden deg tudert-nsen. 

MD 

 Tamacahut n Mqidec 

 DUJARDIN. C.L tenna-d bellillant tmucuha n temdint d tmucuha n tmurt, tid n 

temdint ttawin-tent-id yirgazen, tid n tmurt ttawin-tent-id tlawin. 

 Am wakken SAVIGNAC. P d SALHI. M.A ttwalin d akken llan ukkuẓ n leṣnaf: 

timucuha timakunin, tid n teḍsa, tid n usefhem, tid n yiɣerṣiwen. 

 Seg tama-s ula d HADDADOU. M.H, yemmeslay-d deg udlis-is ɣef temsalt-a, anda i 

d-yefka kra n leṣnaf igejdanen: tamacahut n waɣzen, tid n taḍsa, tid n warrac, tid n ddin. 

 Ad d-naf BOURAYOU. A.H yeḍfer tarrayt n THOMSON. A deg usismel-is yenna-d 

belli llan ukkuẓn leṣnaf igejdanen: timucuha n usefhem (cubant ɣer tumgist), tid n teḍsa, tid n 

yiɣersiwen, tid n ddin
1
. 

 ZENIA. S yenna-d d akken llant tmucuha n yimeksawen d timucuha tinutas; d 

timucuha i d-yettawin ɣef tayri d ccehwat ger urgaz d tmeṭṭut, timucuha yesseḍsayen, llant 

tmucuha n yimesdurar d awaɣzen d teryel iɣef i d-ttawint, llant tid n yiḥeḍriyen ttawint-d 

sumata ɣef yigeldan d udabu. 

3- Anerni n tmacahut 

 Tamacahut d tawsit tagejdant deg tsekla taqbaylit, amezruy-is yettuɣal ɣer zman 

aqdim, anda i tella timawit d aferdis agejdan, dɣa ad d-naf tuget n tmucuha ttawin-ten-id seg 

yimi ɣer umezzuɣ, am wakken ad d-naf tuget n wid ixedmen tizrawin ɣef tmucuha iwin-ten-id 

seg timawit, ihi ma nmuqel ɣer wazal yesɛa uferdis-agi deg tmacahut tamensayt ad d-naf 

                                                           
1
 BOURAYOU. A.H : Les contes populaires Algériens D’expression arabe. Ed. Office des Publication 

universitaire. Alger. 1993.  P.P. 50-51. 

irennu-as cbaḥa ayagi tefka-d DUJARDIN. C.L rray-is deg mi d-tenna d akken tamacahut 

tella-d iwakken ad tettwales seg tsuta ɣer tayeḍ, ma d nekni si tama-nneɣ yessefk fell-aɣ ad 

as-nsell
1
. 

 Syin akin ad d-naf tamacahut teṭṭef aṭas n wudmawen ɣef tezri n yiseggasen i deg i d-

telḥa, tennulfa-d tmacahut yettwarun, imi aṭas n yinagmayen i iɛarḍen ad snulfun deg unnar-a 

n tmucuha maca tuget deg-sen tettas-asend tekti seg tmucuha-nni n zik, maca yittili-d deg- sen 

aṭas n ubeddel ayen iwumi ara nsemmi asnulfu ihi gar wid id d-yesnulfan ad nebder seg-sen: 

KEBAILI Akli, HAMOUM Ahmed, DJABER Nadia… 

 Tamacahut taqbaylitur teqqim ara kan ɣar tin yettwarun imi tekcem deg unnar n ccna 

anda ara d-naf icennayen rran lwelha-nsen ɣer kra n tmucuha rran-tent d tizlatin cnan-tent, ad 

nebder: 

 Tamacahut n tsekurt, baba inuba i yecna YIDIR. 

 Tamacahut n silyuna i yecna AMEZIANE. 

 Tamacahut n yizem d taɣzalt, Tamacahut n wuccen, Tamacahut n slilwan i yecna 

OULEHLOU. 

Syin akin tamacahut taqbaylit tekcem ula deg wallalen n teywelt, am tmucuha i d-

xeddmen d tidwilin ama deg tiliẓri neɣ deg umaṭṭaf, anda ɛerḍen ad siwḍen tugna ɣef usiwel n 

tmucuha zik-nni amedya: amsawal zzin-as-d igerdan…Ttawint-tent id s yal tantala taqbaylit, 

tacelḥit, tatergit…am wakken daɣ i d-ttawin timucuha ttaran-tent d isura neɣ d unuɣen 

yettembiwilen am tmacahut n Mqidec, tamacahut n Tfunast Igujilen… 

4- Liḥala n tilin n tmacahut taqbaylit 

 Tamacahut taqbaylit d yiwet n tewsit i yellan seg zzman aqbur, ddrent s timawit d 

ccfawat n yemdanen, d ayen iten-tt-yeǧǧan tettak-itent tsuta i tayeḍ. 

 Ilmend n wayen tesɛa tmacahut d ibaɣuren d wazal-is deg tmeti, abeɛda ma nsuk 

tamuɣli ɣer wayen tegber n lesrar ɣef yidles, imi tefruri-d seg wayen yettidir umdan d wayen 

iɣef yettweṣṣi, d wayen swayes i yettrebbi, i yettheggi tasuta i d-itteddun. 

                                                           
1
DUJARDIN. C.L. Op. Cit, P. 21. 

 Ma nuɣal ɣer ubrid ideg d tɛedda tmacahut ad d-naf, d akken inagmayen imezwura 

rran lwelha-nsen ɣer ugmar n tewsit, syin akkin llan wid id d-yesnulfan ugar n wayen akken i 

d-gemren imezwura, nezmer ad t-nebḍu ɣef snat n talliyin tallit n ugmar d tallit n usnulfu. 

4-1 Tallit n ugmar 

 Ma nmeslay-d ɣef ugmar, ad nini belli imezwura i yerran lsas i ugmar-a, d wid yellan 

d ibarraniyen d imaɣdaḍ* ama ɣef yedles ama ɣef tmetti, HODGSON deg useggas n 1829 

isuffeɣ-d ammud n tmucuha d yizlan «Collection of berber song and tales». 

 Deg useggas n 1830 d tallit n unekcum afransis, ttwaxedmen aṭas n wammuden sɣur 

yiserdasen irumiyen, maca mačči bac ad ḥerzen tasekla taqbaylit, lebɣi-nsen ad fehmen timeti 

amek i tetteddu gar-asen Le Baron AUCAPITAINE. H yessuffeɣ-d ammud n tmucuha « 

Contes millitaire de la Grande Kabylie»,HANOTEAU. A yettwali d akken timucuha i d-

yettwagemren ur sɛin-tt ara azal. 

 Riviére. J d yiwen n umaɣdaḍ i d-yessuffɣen amud n tmucuha «Recueil de contes 

populaire de la grande Kabylie et de Djurdjura» deg useggas n 1882, deg 1888 BASSET. R 

yexdem aṭas n wammuden gar-asen « Conte populaire Berbére, », « Nouveaux Contes 

Berbéres», MOLIERAS. A ula d netta yexdem sin n yisunaḍ* s wazal-nsen imi d-yegmer 

iḍrisen n teqbaylit gar 1893 d 1897 yerra-as azwel « Légendes et contes merveilleux de la 

Grande Kabylie», mbaɛd imi yexdem « Les Fourberies de si Djeha ». 

 Deg taggara n lqarn wis 19 d tazwara n lqern wis 20 ad d-naf BOUYABES yexdem 

«Récits et legends de la Grande Kabylie», yerna-d ammud «Grande Kabylie, Légendes et 

souvenir», gar 1897 d 1902 LEBLANC de PREBOI yessuffeɣ-d sin n yidlisen «Essaie de 

conte Kabyle avec traduction en français», wayeḍ « L’aurore et médaille 

d’argent».FROBENIUS yessuffeɣ-d kraḍ n yisunaḍ iwumi yefka azwel-a « Conte Kabyle»  

gar 1920 d 1922. 

 Ɣer tama n lberrani llan daɣ warraw n tmurt i yerran  ula d nutni lwelha-nsen ɣer 

tewsit-a ; maca d wid yebɣan ad tt-ḥerzen uqbel ad teddu deg tatut, am wakken bɣan ad as-

rren azal, rnu ad fken rray-nsen ɣef tsekla-a. 

 BOULIFA d amenzu i d-yeǧǧan isem-is deg unnar n ugmar, deg useggas n 1913 

yessuffeɣ-d adlis «Methode de langue Kabyle», anda id-iger kra n tmucuha, ula d 

AMROUCHE. M.L deg useggas n 1917 tessuffeɣ-d «Le chéne et l’ogre». 

 Deg iseggasen n 44, AMROUCHE. M.L terna-d «La fileuse et la Fée», deg 1949 

«Conte Kabyle : Loundja fille de Tseriel», «La vache des orphelins» n FERAOUN deg 1953, 

deg useggas n 1955 E. DERMENGHEM tessuffeɣ-d «Si Hend talati». 

 Deg yiseggasen n 46 d asawen teffɣent-d tmucuha d tsuqqilin-nsent s ɣur CEB d FDB 

am « Tamachahuts bbungif d wubrich», «Tamacahut en Muc» n DUGAZELLE , d tmacahut « 

Tafunast n yigujilen» n AIT ALI deg 1951, deg 1964 yerna-dZELLAL « Roman du chacal». 

 Deg 1978 SAVIGNAC yessuffeɣ-d adlis «Contes Berbéres de Kabylies», d aɣen deg 

1988 MAMMERI «Conte berbere de Kabylie : Machaho ! Telem chaho !», deg 1966 

AMROUCHE. T «Le grain magique : conte, poéme et provérbes de Kabylie», deg 1982 

NACIB yessuffeɣ-d amud n tmucuha « Conte du Djurdjura», deg 1886 yerna-d sin n yedlisen 

«Conte Kabyle», « Conte du centre algérien», OUSEDDIK yegmer-d 16 n tmucuha « Contes 

populaire»,  

 Deg 1991 BOUBEKER yessuffeɣ-d adlis «Conte Berbere de Kabylie», deg 1997 AIT 

AHMED. M  « Mhend uccen», terna-d YAKOUBEN tessuffeɣ-d «Conte Berbére de Kabylie 

et de france», deg useggas n 1996 amaruLEBKIRI yessuffeɣ-d «Le voleur du Roi : Conte de 

tradition oral Kabyle», AIT MOUHEMED. S tessuffeɣ-d sin n wammuden n tmucuha deg 

1999 « Conte magique de Haute Kabylie», deg 2000 «Conte merveilleux de la mediterranée», 

deg 2001ALLIOUI yessuffeɣ-d « Contes Kabyles : deux conte de cycle de l’ogre»,«Conte 

Kabyle timucuha», di 2003 RABDI. L yessuffeɣ-d «Le roi et les trois jeune fille et autre conte 

berbere de kabylie», d aɣen AIT IGHIL. M yessuffeɣ-d «Atlanta» di 2001, ma di 2008 

ZENIA yerna-d «Yella Zik-nni : timucuha».
1
 

4-2 Tallit n usnulfu 

 Am wakken llan wid i d-igemren timucuha llan diɣ wid iɛerḍen ad snulfun timucuha 

maca ɣef lqaleb n tmacahut tamensayt imi ur mgaraden ara s waṭas ɣef  tmucuha i-nessen 

yakan gar-asen : 

                                                           
1
MOHAND SAIDI. S : Le récit tafunast igujilen de Belaid Ait Ali : de conte à la nouvelle. Tizi-Ouzou. 2011. 

P.P. 19-26. 

  Timucuha i d-yura KEBAILI. A «Imeṭṭi n bab idurar» i d-yeffɣen deg useggas n 1999, 

« Lkuraj n tyaziṭ», «Ifriwen ur nessafag», yerna-d DJAOUTI. A yura kraḍ n tmucuha 

«Tadyant n si Muḥend», «Tamellalt yessewhamen», «Uccen, taɣaṭ d warraw-is», 

BOUAMARA. K ula d netta yura snat n tmucuha «Taqsidt n Ɛziz d Ɛzizu», i d-yeddan deg 

udlis-is «Nekni d wiyaḍ» tamacahut n « Uheddad n lqalus»,DJEBAR. N tura tamacahut «Tin 

yifen agur» tedda-d deg ungal-is «Tif aggur sin yemnayen», CHEMINI yura ukkuz n tmucuha 

«L’épine, Sybous, Tanina, Macina», HAMOUM. A yura kraḍ n tmucuha«Tamacahut n 

temqerqert», « lekdeb imzenneq». 

5- Tulmisin d twuri n tmacahut 

 Timucuha llant deg yal aɣref, ɣas akken temcabint di kra n tulmisin maca yella anda 

mgaradent, imi d tigemmi i yurzen ɣer ugdud anda id-lulent, ayagi iwi-d fell-as awal M. 

DJELLAOUI mi d-yenna : «Tulmisin n tmucuha n tmaziɣt neɣ n teqbaylit ur mgaraden-t ara 

ɣef tid i ɣef bnan-t tmucuha di tsekliwin nniḍen. »
1
 

Kra seg tulmisin-agi ibder-iten-idDJELLAOUI. M ɣef ELMODJAHID. Hyenna-d: 

«Tulmisin n tmacahut tamaziɣt, ur xulfent ara tid iɣef tebna tmacahut tagraɣlant, imi ad tt-naf 

ula d nettat tlul-d deg urebbi n usugen, tettazal deffir yifeḍ*. Assaḍ deg-s yessugut s isseɣ d 

lxir. Agbur-ines tteddunt-d deg-s temsal d wuguren yettidir wemdan di tmetti-s n yal ass. 

Tesseqdac tikta d leɛwayed i d-yekkan si tgemmi n weɣref, ideg i d-tlul, d tid i d as-d-yekkan 

seg yidles agraɣlan. »
2
 

5-1 Azwel 

 Seg wakken amur amuqqran n tmucuha ddrent-d deg timawit ad d-naf ur sɛin ara 

azwel yerked imi yettbeddil, acku d amsiwel i-asent yettaken izwel, dɣa dayen yeǧǧan 

ttemgaraden seg temnaḍt ɣer tayeḍ, armi nezmer ad d-naf yiwet n tmacahut tesɛa ugar n 

yiwen n uzwel md : tamacahut n Uɛeqqa yessawalen nezmer ad tt-naf s uzwel tamacahut n 

Sebɛa watma, am wakken tiswiɛin d imsefliden i-asent yettakken izwal, imi tikwal yettili-d 

uzwel d awudem id-ijebden lwelha-nsen deg tmacahut, neɣ d kra n tigawt, dɣa ad as-inin i 

umsawal ḥku aɣ-d tamacahut n win aken i ixedmen aya d waya, am wakken llent tmucuha 

yettwassnen s yiwen n uzwel. 

                                                           
1
 DJELLAOUI. M. Op. Cit, P. 26. 

2
 Idem, p. 26. 

5-2 Innan n tazwara d taggara 

 Tamacahut deg tgemmi tamensayt tbeddu s yinnan n tazwara tettfakka s wid n taggara, 

temgaraden seg temnaḍt ɣer tayeḍ, zemren ad ilin ur sɛin ara assaɣ d tmacahut lamaɛna sɛan 

azal, iswi-nsen d yiwen. 

 Aṭas n yimyura i d-yewwin awal fell-asen gar-asen SAVIGNAC. P i d-yennan: «Ilaq 

ad yili deg usiwel yinnaw n tazwara d yinnaw n taggara, xas akken ur sɛin ara assaɣ d 

teḥkayt, inawen-agi mxalafen si temnaḍt ɣer tayeḍ. »
1
 

 BASSET. H gar wid i d-yemmeslayen ɣef tulmist-a mi i d-yenna: «Yal taqbilt neɣ 

agraw n teqbilin tesɛa tarrayt-is s wayes tbeddu neɣ tkeffu tamacahut. »
2
 

 Innan-a d kra n tefyar yecban adiwenni gar win i d-iḥekkun tamacahut d ugraw i d-as-

yettḥessissen, iswi-is d ajbad n lwelha n yemsefliden ɣer yinnan n tmacahut, d usuter n tsusmi 

i ilaqen ad d-tili deg ugraw. 

 Mi d-yeqqɛed ugraw, bab n tmacahut ad asen-d-tini: 

 Amacahu 

 Imsefliden ad as-d-rren: 

 Ahu 

 Nettat ad asen-d terr: 

 Win d-yennan ahu, ad yemlil lhu, tamacahut-iw ad teffeɣ annect n usaru. 

Ayagi yewwi-d fell-as awal HADDADOU. M.A mi d-yenna d akken tamacahut 

taqbaylit tbeddu s wawal id yekkan deg uskir* n wallus:macahu neɣ amacahu!, maca di tizi n 

wassa iruḥ-as unamek-is, ma d tawuri-is tettwasen, temmel-d beddu n tmacahut
3
. 

                                                           
1
 SAVIGNAC. P. Op. Cit. P. 211.«Conter exige donc un cérémonial de protection. C’est pourquoi les formules 

initial ou conclusives peuvent paraitre sans lien logique avec l’histoire qui suit ou qui précéde». 
2
 BASSET. H : Essai sur la littérature des berbères. Ed. JulesCarbonnel. Alger.1920.P. 106.«Chaque tribu ou 

chaque groupe de tribus a sa manière particulière de commencer et de finir ses contes». 
3
 HADDADOU. M.A. Op. Cit, P. 135. 

 Am wakken tella talɣa nniḍen yemmeslay-d fell-as MAMMERI. M «Macahu! Tellem 

cahu! » mi d-yenna: «D tanfalit ur yettwafhamen ara maca nbedder-tt-id dima, s-yis i beddunt 

tmucuha, seg zman aqdim. »
1
 

 Yerna-d DALLET. J.M deg wayen yeɛnan innan n tazwara d akken tamacahut tesɛa 

innan s wacu tbeddu, macahu! Rebbi ad tt-yesselhu, ad tt-yeḍbeɛ am usaru
2
. 

Ma nuɣal-d ɣer wawal ahu am wakken i d-yenna HADDADOU. M.A: «Imsefliden 

ilaq ad rren s wawal ahu! Aya yemmal-d lebɣi-nsen akken ad slen i tmacahut. »
3
 

 Seg tama nniḍen innan n taggara ula d nutni sɛan azal, ttasen-d d usriden deg-s ad d-

naf tamsiwelt tesfillit neɣ tdeɛɛu s lxir i wid i as-d-yeslan, am wakken d asnemmer. 

 Seg tefyar n taggara i d-yettuɣalen s tuget ad d-naf: 

 Tamacahut-iw lwad lwad 

 Ḥkiɣ-tt-id i warraw n leǧwad 

 Uccen ad t-yexdeɛ Rebbi 

 Nekni ad aɣ yeɛfu Rebbi 

 BOURAYOU. A ula d netta yefka-d awal ɣef wayen yeɛnan inawen-ami d-yenna 

innan n taggara yessebgan-d tamacahut tekfa, mxalafen si temnaḍt ɣer tayeḍmaca anamek-

nsen yemqarab
4
. . 

5-3 Akud d wadeg 

Akud deg tmacahut d arbadu* ur d-yettban ara, yettili deg yizri arussin d imsules, 

amsiwel neɣ tamsiwelt cudden ɣer lawan n tulsa n tmacahut, sumatabedun s kra n tenfaliyin 

md: yella zik-nni, zik-nni, zik... 

                                                           
1
MAMMERI.M :Conte berbères de Kabylie. Ed. POCKET Jeunesse. Paris. 1996. P.5.«C’est la formule, 

incomprise mais toujours évocatrice, par laquelle s’ouvrent tous les contes que, depuis des temps très anciens». 
2
DALLET. J. M :Dictionnaire Kabyle-Français.Ed. SALAF. Paris. 1982. P. 482.  

3
HADDADOU. M.A. Op. Cit. P.135.«Les auditeurs doivent répondre ahu! Par ce terme, l’auditeur manifeste 

son intention, son désir d’écouter le conte ». 
4
BOURAYOU. A. Op. Cit.P. 28. 

HADDADOU. M.A seg wid i d-ibeggnen tulmist-a mi d-yenna: «Amsiwel yezmer ad 

yessekcem deg wullis-is kra n yiferdisen n wakud. »
1
 

Rnu ɣer waya akud i yettilin deg tmacahut ur yelli ara di tilawt meḥsub d amsiwel kan 

i t-yessexdamen i wakken ad yessebgen abeddel n yineḍruyen md: yiwen wass, asmi, ass 

nni… 

SALHI. M.A yewwi-d awel ɣef wannect-a: «Akud d aferdis di tesleḍt n tsiwelt. 

Yettban-d wazal-is deg ubeddel swayes i d-gellun yineḍruyen n teḥkayt. »
2
 

Ma nsuk tamuɣli ɣer wadeg deg tmacahut ad d-naf ula d netta yettas-d s wudem uffir, 

ɣas akken llan-tt tenfaliyin i t-id yemmalen md: yiwen n umadaɣ, yiwet n taddart…Maca 

urǧin ad d-naf kra n yisem n umkan-nni, am wakken amsiwel yesɛa tazmert akken ad yefk kra 

n lewṣayef ara d igelmen adeg iwakken ad yeǧǧ amseflid ad yekcem deg usugen. 

5-4 Iwudam 

 Deg tsekla tamirant ad d-naf iwudam sɛan azal d ameqran ɣer waṭas n yimnuda, acku 

sɛan tamlilt d tameqqrant deg tuddsa n teḥkayt iwudem mmalen-d tiggawin, ttabaɛent-tent, 

ssemlalayen-ten, ttaken-asent anamek. 

SALHI. M.A yewwi-d awal ɣef uferdis-a mi d-yenna: «Awadem d aferdis agejdan di 

tesleḍt n tsiwelt am netta, am tigawt, am tkerrist, am wakud, am wadeg. Ur issefk ara ad 

isseɛdel yiwen gar uwadem akk d umdan. Awadem, ittili kan deg uḍris.Tudert-is teqqen ɣer tin 

n uḍris. »
3
 

Iwudam deg tmacahut ttasen-d s umata war isem, yal awadem yettban-d ɛlaḥsab n 

uẓayar d twuri-s amedya: agellid, yelli-s n ugellid…Am wakken zemren iwudam add-ilin d 

iɣersiwen md: waɣzen, tteryel…Kra n yiwudam zemren ad sɛun ismawen md: Ɛli, Ɛica… 

Llan kra n yismawen d iqburen ur ttwasxedmen ara di tallit-agi tamirant md: Silyuna, 

Zaldyam… 

                                                           
1
 HADDADOU. M.A. Op. Cit.  P. 136. 

2
 SALHI. M.A. Op. Cit.P. 23. 

3
 Ibid. P. 40. 

MOHAND SAIDI. S tewwi-d awal ɣef wanect-ami d tenna d akken deg wullis 

amensay iwudam ur sɛin ara ismawen anagar kra, deg tira n Belaid At Ali ad d-naf yefka 

ismawen i yiwudam ama d igejdanen neɣ d inaddayen
1
. 

Deg tmacahut ad d-naf d iwudam igejdanen i yesseduyen ineḍruyen n tmacahut seg 

tazwara ɣer taggara gar-asen aṣṣaḍ, am wakken llan yiwudam d inaddayen ttbanen-d kan di 

kra n teswiɛt md: Tteryel, taklit… 

5-5 Tutlayt 

Skud imsefliden tuget deg-sen d arrac, amsiwel terra-t tmara akken ad yessexdem 

tutlayt tushilt, tufṣiḥt, d tin n yal ass iwakken ad yessiweḍ ad tt-yefhem uzayez* ɣas akken ur 

yesɛi ara aswir ɛlayen deg tmussni, tikwal amsiwel yessexdam kra n wawalen iqburen. 

Ɣef waya A. IBN KHALDOUN yewwi-d awal ɣef tutlayt i d-tebder FOURALI. Y deg 

tezrawt-is yenna-d: «Tutlayt d tasuqilt n ugbur n tnefsit n bnadem d lemεani d yinumak i 

tessexzen, yettawi-itt umden yessawaḍ-itt i wiyaḍ s timawit, annect-a d izen n uksab n 

wansayen ijdiden tutlayt tettmeslay-d ɣef wayen i ttidiren yemdanen srid yal yiwen yezmar ad 

yaḥku s shala. »
2 

 Ihi ad d-naf degwallus n tmucuha isefk usexdem n tmeslayt iqerben ɣer wulawen n 

yimdanen, d tin fehmen, tin s wayes ttemsawalen. 

DUJARDIN. C.L tewwi-d ula d nettat awal ɣef tutlayt n tmacahut anda i d-tenna d 

akken tutlayt ntamacahut d tin fehhmen akk medden, imi tutlayt iɣef tebna d tushilt, awalen 

deg-s ttwafernen innan-ines d usriden
3
. 

Meḥsub tamacahut ur tesɛi ara anamek uffir am tmedyazt. 

Yerna-d ɣef wawal-a P. SAVIGNAC d akken tutlayt, d tutlayt n yal ass teshel akk ɣef 

yimdanen, amawel n yinan-ines d ushil, yefruri-d seg tnaṣlit tamaziɣt
4
. 

                                                           
1
MOHAND  SAIDI. S. Op. Cit. P. 105. 

2
فىرالٍ َسمُنت،الىظُفتالخزبىَت المسندة للحكاَت فٍ المجخمع القبائلٍ الخقلُدٌ، مذكزة لنُل شهادة الماجُسخُز جامعت مىلىد معمزٌ حُشٌ وسو، 

. 52.  ص. 2009، 2008

3
 DUJARDIN. C.L. Op. Cit. P. 26. 

4
 SAVIGNAC. P. Op. Cit. P. 249. 

Deg tmacahut ad d-naf sin n wanawen n tutlayt, seg tama ad d-naf tutlayt n yimi, seg 

tama-nniḍen tutlayt n tfekka ur tebni ara ɣef umawal, yemmesla-d DJALLAOUI. M deg 

udlis-is:«Tutlayt tafekkawit i tesseqdac lal n tmacahut, iwakken ad as-tefk ṛṛuḥ ilaqen i 

yineḍruyen d tigawin, imi talɣa n tmacahut s lekmal-is tecba aẓeṭṭa, deg-s aṭas n yiniten*. »
1
 

Tutlayt-a tesɛa azal deg cbaḥa n yinan rnu ɣer waya aseqdec n leṣwat yemxallafen 

acku amsiwel tikwal yettbeddil taɣect-is; yessalay yessadar, yessirqiq-itt am wakken yezmer 

ad yessusem, ayagi iwakken ad yejbed lwelha n yimsefliden. 

SAVIGNAC. P d yiwen i yefkan azal i wannect-a imi d yura belli tin i d-iḥekun 

yessefk fell-as ad tban am tin yetturaren amezgun, tessalay tessadar di taɣect-is,tettɛanad 

tigawin n yiwudam, tessufuɣ-d leṣwat n ugama s taɣect-is[…]iswi deg wanect-n, d ajbad n 

lwelha n wid i d-yessmeḥsisen
2
. 

5-6 Aseḍru 

Asiwel n tmacahut d yiwen n wansay uɣer teqqen tmetti taqbaylit ṭṭirat d teflest n 

yimdanen, ɣas mxallafen deg temnaḍt ɣer tayeḍ, llan wid i d-yeqqaren ɣef win ara d 

yessiwlen tamacahut deg wass: ad iɛuẓeg neɣ ad yedderɣel, neɣ ad ttɛeddin fell-as izaylalen 

neɣ ad d-yesɛu ifɣulen, rnu ɣer waya ma nmuqel ɣer liḥala n tmetti tamensayt ad d-naf tefka 

azal i wawal, seɛɛun tignatin ideg i d-tettnejmaɛ twacult, ttfarasen-tt d tagnit ideg d-ḥekkun 

timucuha. 

Sumata qqnent ɣer kra n yilugan, tettili-d kan mi ara d-yeɣli yiḍ, lawan-a iɛeggalen n 

twacult ttnejmaɛen-d i wakken ad steɛfun, at zik qqaren «Ass yesseɛyaw yettreẓẓiq, iḍ 

yesnefsusay yettcewwiq.» 

BOURAYOU. A yefka-d tamuɣli-ines yenna-dmebla ccek, timsulest n yiḍ tettɛawan 

amseflid iwakken ad yekcem deg umaḍal n tmacahut d umakun yeffɣen i tilawt d usugen war 

tilas, am wakken tafat n wass tettas-d d aɛewwiq i t-d-yettarran ɣer tillawt d tudert n yal-ass
3
. 

Mbaɛd mi ara ččen imensi, ad zzin am umeqyas ɣef yiri n lkanun am wakken i d-

yenna umedyaz KHEDDAM. CH: 

                                                           
1
 DJELLAOUI. M. Op. Cit. P. 29. 

2
 SAVIGNAC. P. Op. Cit. P 210. 

3
 .47. ،ص1986 بىراَىعبد الحمُد ، القصض الشعبً فً منطقت بسكزة، المؤسست الىطنُت للكخاب، الجشائز،

 Cfiɣ yiwen wass di ccetwa 

Nella nezzi-d i lkanun 

Nettawi-d timucuha
1
. 

DUJARDIN. C.Ltenna-d ula d nettat tewwi-d awal ɣef useḍru mi d-tenna d akken 

ṣṣenf-agi n tsekla, ḥekkun-t-id deg yiḍ, ɣef yiri n lkanun, ayen i d-iɣeṭṭlen rrehba yemwatan d 

umaḍal-ines yettseḥiren
2
. 

5-7 Taɣessa n tmucuha 

 Tamacahut taqbaylit tebna ɣef tɣessa ur nettbeddil ara ɣas ibeddel ugbur, amsawal 

yettaɛraḍ ad yetbeɛ yiwen n ubrid deg wallus n tmacahut.Di tmacahut ad d-naf: 

Tagnit n tazwara: Amsiwel ad yefk isallen ama ɣef wakud md: zik-nni, ama ɣef wadeg 

md: deg yiwet n teẓgi, ama ɣef yiwudam ara yettekkin deg tmacahut md: agellid, s umata deg 

tegnit-agi ad naf liḥala terked. 

 Tagnit tis snat:  D tagnit anda yettili uferdis amerway, ara d-yeglun s yineḍruyen d 

tigawin, akken i d-ttnulfun yiwudam imaynuten ama d wid yekkaten ad frun ugur neɣ d wid i 

d-yettassen d iɛewwiqen. 

 Tagnit n taggara: D tagnit taneggarut deg tmacahut, s umata tettilid deg-s tifrat n 

wugur, i d-yettawin abeddel n liḥala neɣ tuɣalin ɣer urkad, neɣ s zwaǧ am wakken tikwal ur 

d-tban ara imi amsiwel yettak tagnit i yimsefliden ad sugnen tagara. 

5-8 Isental n tmucuha 

 Yal timetti tesɛa timucuha-s ttawint-d ɣef waṭas n yisental i d-yessebganen idles d 

leɛwayed n tmetti-nni tansayt, qnen sumata ɣer tɣawsiwin yeɛnan assaɣ ɣer ttrebga n 

yigerdan, imi amur ameqran ttawint-d ɣef tugdi, tabɣest, tidet, laṣal, tanaṣlit, lḥerma, nnif… 

                                                           
1
KHEDDAM. CH: Targit d laẓ. Ed. Izem. 1972. 

2
 DUJARDIN. C.L. Op. Cit. P. 22-23.  

Ayagi iwekked-it-id SAVIGNAC. P mi d-yenna: «Tamacahut taqbaylit d tin 

yesxeznen aṭas n lefɛayel d yinnan inaṣliyen, imi tcuba lmexzen yuran s ccfawa n uɣref d lemri 

i deg i d-ttbanent tikta d lɛeqliyat tilqayanin n ugdud akk d tmetti. »
1
 

5-9 Tawuri n tmucuha 

Ma nmuqel ɣer wazal i tesɛa tmacahut deg tmetti ad d-naf icud srid ɣer twuri-is imi 

tawsit-agi teḥrez tajaddit d tutlayt d yidles, tamacahut d tamsirt yeččuren d lmeɛna d lewṣaya 

d yiḥulfan d wayen-nniḍen, am wakken llant d allal agejdan n ulmad d terbegga d aɣerbaz 

asmi ur llin yiɣerbazen i tessexdem tmeṭṭut iwakken ad treṣṣi azal n tmetti deg wallaɣ n 

yigerdan am laṣel, tirugza…Ttawin-d timucuha akken ad ttun llaẓ, tezzuzzun, tesedhay, 

teslalay-d tirga. 

Akken i d-yerna umedyaz deg wawal-is: 

Nettawi-d timucuha 

Akken laẓ medden ad t-ttun 

Nessa agertil ɣer lqaɛa 

Uḍan ugin ad kfun
2
 

 Daɣen BILEK. H yewwi-d awal ɣef wazal n tmacahut mi d-yenna:«Timucuha d yiwen 

n wallal d yiwen n ubrid yessedduyen, yesnernayen allaɣ n ugrud deg yiḥricen yemxallafen n 

tudert-is[…], tettrebbi, temmal abrid yessufuɣen, tessegmuy tawnafit*[…], tesselmad idelsan 

d tɣermiwin. »
3
 

 BOURAYOU. A yenna-d γef twuri n tmacahut taγerfant deg tmetti taqbaylit dakken 

timucuha d ansayen n timawit, tesselmad tettrebbi, tessnecraḥ, ugar γef wayatesseḥbibir γef 

tmagit akked tkatut tanmettit
4
. 

                                                           
1
 SAVIGNAC. P. Op. Cit. P. 253. «En effet, compte tenu de ses carractéres typiques, le conte kabyle est un 

condonsé de pratique ou d’expression ethniques, un réservoir de la mémoir imaginaire d’un peuple, un miroire 

actif révélateur de la mentalité profonde du peuple et de cette societe». 
2
 KHEDDAM. CH. Op. Cit. Tizlit. 

3
 BILEK. H :Tamaziɣt Tura.Tasɣunt s Tmaziɣt n Usqamu Unnig n Timuzɣa. U

n 
1. Alger. 2009. P. 49.   

4
 .79.   ص,المزجع السابقبىراَىعبد الحمُد ،

 Ula d DUJARDIN. C.L tenna-d deg twuri n tmacahut d akken timucuha n leqbayel 

tawuri-nsent dasedhu d uselmed n warrac ladγa ttrebga d usedwel n tyemmat i warraw-is, 

acku deg talliyin-nniyezrin ulac iγerbazen anda ara lemden timsirin sways ara seddun ddunit-

nsen
1
. 

 Seg tama nniḍenad tent-naf ttrebbint, ttwellihent, yis-sent i yettnerni wallaγ n 

umdan.D tagnityettunefken i tyemmat akken ad trebbi tarwa-s tessagad-iten s yiwudam-nni 

yellan zik-nni amwaγzen, tteryel lweḥc n lγaba, ɣef waya yenna-d DJELLAOUI. M : 

«Tayemmat tekkat lğehd-ines iwakken ad tesnerni ccan n yaltamsalt yekkaten γer lxir akked 

yisseγ, seg tama nniḍen testeḥqir seg yal tamsalt yexnunsen diccer akked tkerkas, iswi-s seg 

wannect-nni d aleqqem s txellal n ttrebga yelhan n tnefsit nugrud imi ad yaf iman-is d win 

yettmalen s lebγi-s γer tigawin yessuguten γer lxir, ireggel slkerh si yal tigawt yebnan γef 

tkerkas d tmenqas»
2
, yerna-d deg wawal-is yenna-d : «Tamacahut d tagnit i as-yettunefken i 

tyemmat akken ad asen-tesselmed i warraw-is ayen akk yellan d isseγ swayes ara qablen 

immal deg tudert-nsen. »
3
 

 Sumata deg tmetti taqbaylit ad d-naf tameṭṭut, d nettat i yesɛan azal d ameqqran deg 

tulsa ntmucuha acku d nettat i yesɛan azal deg ttrebga n yigerdan. 

Ihi tamacahut akken i tettrebbi akken i tesselmad; tesselmad tutlayt tayemat taqbaylit, iyi-s 

iyettalmad uqcic ṭṭaɛa n lwaldin-is d lemqadra n wid meqqren fell-as, akken yettalmad 

leḥracad leḥdaqa seg temẓi-s; timucuha ttakkent-as i umdan timsirin yeççuren d lemɛani d 

lewṣṣaya. 

6- Tasensiwelt 

 Tiẓri n tsensiwelt tettnadi deg uḍris aseklan ɣef waṭas n yiferdisen n tsiwelt (iwudam, 

akud, adeg…), tban-d tmiḍrant-a di tlemmast n lqern wis 20, yesnulfa-t-id Tzvitan 

TODOROV deg yiseggasen n 60, yefka-as anamek-a tasensiwelt d tusna n wullis. 

6-1 Tabadut n tsensiwelt 

 Tasensiwelt d tussna izerwen tifulka-s d tsekkiwin icudden ɣer uḥric n tsiwelt deg 

                                                           
1
 Dujardin. C.L. Op. Cit. P. 22. 

2
DJELLAOUI. M. Op. Cit. P. 21. 

3
 Idem. P. 21. 

yiḍrisen n tsekla neɣ di talɣiwin-nniḍen yurzen ɣer wullis, ad neɛreḍ ad d-nefk tibadutin 

yemgaraden di tira n yinagmayen. 

 Seg tama-s SALHI. M.A yesbadut-id akka: « D tusna n tsiwelt. Tasensiwelt d tazrawt 

ɣef iferdisen i d-yettaken aḍris. »
1
 

 Ma dREUTER. Y deg udlis-is «l’analyse de récit» yenna-d d tusna yeɛnan imazzayen* 

igejdanen n usleḍ agensay deg ullis
2
. 

 Di lwelha n GENETTE. G tasensiwelt d tezrewt ɣef wullis, lmaɛna-s d ayen iɣer 

tessaweḍ tezrawt ara yettwaxedmen ɣef tsiwelt, d wayen i d-yeddan deg-s n talɣiwin s umata
3
. 

6-2 Tarrayin n tesleḍt 

 Llant aṭas n tarrayin i d-fkan yeẓrayanen ɣef tewsit-a, am TODOROV isekcem 

tamiḍrant n tsensiwelt di tjerrumt n dicamira, yella diɣen GREIMAS, BARTHS, BREMOND, 

nefren snat tarrayin-a, tin n PROPP d GREIMAS. 

6-2-1 Tarrayt n PROPP 

 Mi yettnadi urusi PROPP ad yefhem amek bnant tmucuha n tmurt n Rrus, iwala snat n 

lewsayef ttuɣalent-d aṭas di tmucuha-agi. Tamezwarut timucuha akk i yezrew mxallafent, tin 

ɣer-s ɣas akken mxallafent di teḥkayt ttemcabint di talɣa, ssyin akkin yeɛreḍ amek ara d-

yekkes talɣa-agi isdukklen timucuha, yekker yettkenni timucuha akken ad iwali d acu i d-

yettuɣalen deg-sent d wacu ur d-nettuɣal ara. 

 PROPP ɣer-s d tigawin n yiwudam i d tayunin issuddusen tamacahut, iwudam 

ttbeddilen si tmacahut ɣer tayeḍ maca axeddim-nsen yettemcabi si tmacahut ɣer tayeḍ, d 

tayunin-agi i yerra d lsas n talɣa di tmacahut, isemma-asent tiwuriwin. 

 Yekkes-d 31 n twuriwin, mačči akk timucuha seɛɛun-tt tiwuriwin-agi, ttilint tid 

yettxaṣṣan maca amseḍfer n twuriwin ur ittbeddil ara, yerna llant kra zemrent ad d-uɣalent 

abrid neɣ sin. 

                                                           
1
 SALHI. M.A. Op. Cit. P. 60. 

2
 REUTER. Y. Op. Cit. P. 9. 

3
 GENETTE. G. Op. Cit. P. 74. 

 PROPP yekkes-d seg 31 n twuriwin-agi, sebɛa n tegnatin n tigawt n yiwudam, yal 

awadem yesɛa tiwuriwin yeqqnen ɣer-s. 

 *Amawaḍ: Win ara yawḍen assaḍ.  

 *Amalal: Win ara yefken allal ara iɛewnen assaḍ deg unadi-ines. 

 *Allal yettɛawanen: D ayen ara yɛiwnen assaḍ deg unadi-ines. 

 *Awudem iɣef ttnadin: D ayen ɣef yettnadi wassaḍ.  

 *Amsifaḍ: D win ara iceyyɛen assaḍ akken ad as-d-yawi ayen i ixuṣṣen ama i netta 

ama i wayeḍ. 

 *Asaḍ: D awadem ara inadin ad yawi ayen ixuṣṣen. 

 *Asaḍ n tkerkes: D awadem i yebɣan ad yeṭṭef amkan n wasaḍ
1
. 

6-2-2 Tarrayt n GREIMAS 

 Yettwali d akken tamacahut tin yebnan ɣef yimesgan*d wassaɣen yellan gar-asen di 

teḥkayt, yekkes-d setta n leṣnaf yal yiwen deg-sen d ṣṣenf n tigawt: Amsifaḍ- Anermas- 

Amgay- Taɣawsa- Amalal- Amnamar, imesgan-agi ttwellihen-d ɣer tigawt n yimigan. 

Imigi ur d-yettban ara kan s wudem n umdan yezmer ad yili d aɣersiw neɣ d ayen ur 

nesɛi ṛṛuḥ, ɣef wayagi i issexdam GREIMAS “imigi” mačči “awudam”. 

Azenziɣ n yimesgan d wassaɣen gar-asen, ittili akka: 

Amsifeḍ                                    Taɣawsa                                  Anermas     

  

Amalal                                         Amgay                                   Amnamar                  

 Lqaleb n yimesgan yeqqen ɣer leṣnaf n yimigan d tigawin-nsen, ma yella d lqaleb n 

twuriwin yeqqen ɣer leṣnaf n tigawin n yimigan d umseḍfer-nsent di teḥkayt. 

                                                           
1
SALHI. M.A :Kra n tsura i tɣuri n tsekla.  Ed. Tira. Bejaia. 2015. P.P. 22-25-26. 

 Ɣer GREIMAS llant kraḍ n tegnatin:  

*Tagnit n tazwara anda tettili tmenna n wayen ixuṣṣen, yerna ttbanen-d yiwudam, deg-s i d-

ttban unermas d tɣawsa. 

*Tagnit talemmast deg-s i yettili ubeddel, d tagnit i iɣezzifen di teḥkayt acku deg-s tlata n 

takkayin. 

*Tagnit n taggara, ittekkes lexṣaṣ-nni i d-ittbanen di tazwara, deg-s yettɣellit umgay ɣef 

wayen yexdem akk di teḥkayt. 

 Azenziɣ-agi immal-d tadukli n uzenziɣ yimesgan d lqaleb n twuriwin, akken diɣen i d-

yeskanay amek tḍerru teḥkayt d wassaɣen-ines d yimesgan: 

 

Amsifaḍ                                  Taɣawsa                                                             Anermas 

 

 

 

(Amalal)                                   Amgay(asaḍ)                                   (Amnamar)
1
 

7-Tasiwelt 

 Tasiwelt gar yeḥricen igejdanen n wullis d lsas-ines, aṭas n yimyura i d-yemmeslayen 

fell-as aladɣa GENETTE, REUTER… 

 Tasiwelt temmal-d tigawt n umsnulfuy n wullis, anda i yezmer ad yezrew tamuɣli 

timmant n umsiwel, ad yawwi seg kra n yimaẓrayen i d-yesbadun tagnit n usiwel. 

 SALHI. M.A yesbadu-d tasiwelt yenna-d:«D abrid i yeḍfer umsawal akken ad d-yeḥku 

ineḍruyen n teḥkayt. Yezmer umsawal ad d-yeḥku ineḍruyen akken mseḍfaren di teḥkayt; 

yezmer diɣen ad isifses tasiwelt neɣ ad tt-yerr d taẓayant. »
1
  

                                                           
1
SALHI. M. A. Op. Cit. P.P. 27-28-31. 

Ma d REUTER. Y seg tama-s immeslay-d ɣef tsiwelt yenna-d tasiwelt teskan-d tifrat 

tigejdanin n tfukkas i yesseddayen tuddsa n teḥkayt daxel n wullis
2
. 

ADAM. J.M yenna-d ɣef tsiwelt d akken tasiwelt akken ma tella tleḥu s sin n 

leqwanen amenzu yurez ɣer ṣṣenf n uḍris am wullis, wis sin yurez ɣer unagraw i yesseqɛaden 

ullis-agi, ɣef wacu ibedd d wamek i d-yettwagenses*
3
. 

 GENETTE. G yesbadu-d tasiwelt d akken d inaw asiwlan, d llsas n teslaḍt n uḍris 

ullis
4
. 

7-1 Amsiwel 

 Amsiwel n tmucuha deg tmettiyin timensayin, d yiwen n wudem n tẓuri, i yebnan ɣef 

tirmit d waṭas n tmusniwin deg unnar n yinnan, win i d-asent-yesnen i tmucuha, ur yelli d 

menwala yessefk ad yilli seg wid i d-yettuṛezqen s tikci Rebbi. 

 SAVIGNAC. P d yiwen ger yinagmayen i d-yesfehmen annect-a mi d-yenna: « Lḥirfa 

neɣ taẓuri n usiwel n tmucuha mačči d ayen yettunefken i menwala, mačči d ayen yezmer ad 

tt-yelmed yal yiwen, tettas-d d tikci i win d-yettufernen s lebɣi i d-yekkan berra i tilawt, lḥirfa-

ya d tikci i d-yettwaznen i lal n tmucuha, am tikci tasefrant i d-yettwaznen i umedyaz. »
5
  

 S umata timucuha deg tmetti taqbaylit ad-tent-id-naf d timɣarin neɣ d tilawin yeddan 

cwiṭ di leɛmer i ten-id-alsen, akken nezmer ad d-nini sɛant tirmit deg ddunit rnu sɛant tamusni 

d cbaḥa n wawal. 

 DUJARDIN. C.L tewwi-d awal mi d-tenna tameṭṭut taqbaylit tezga d taɛessast n 

twacult n yigerdan n uxxam, n wansayen, n tutlayt d tmucuha
6
. 

 Am wakken GREIMAS. A.J yettwali belli amsiwel qbel ad d-yeḥku, issefk ad yili 

yesɛa ayen ara d-yeḥku, s umata d tamusni n ugbur n wullis-nni ara d-yales
7
. 

                                                                                                                                                                                     
1
 SALHI. M.A. Op. Cit. P. 62. 

2
 REUTER. Y:Analyse du récit.Ed.  Armand Clin. 2005. P. 40. 

3
http://www.la narratologie.pdf, consulté le  14 Mars 2016 a 15

h
00 

4
 GENETTE. G :Figure III.Ed. Le Seuil. Paris. 1972. P. 71. 

5
SAVIGNAC. P. Op. Cit. P. 217.«L’art de raconteur les contes n’est pas spécifique pour tous le monde, il vient 

incosciement comme l’art d’un poete». 
6
 DUJARDIN. C.L.  Op. Cit. P. 25. 

7
 GREIMAS. A.J :Du sens.Ed. Seuil. Paris. 1968. P. 261. 

http://www.la/

 I wakken ad yili usiwel n tmacahut ilaq ad d-yili unalas ara tt-id-yawin d yimsefliden-

is, akken d-yenna BRAHIM. A.A deg wawal i d-tewwi BERDOUS. N:  « Asiwel n tmacahut 

ur yettili ara siwa ma yella unalas d wid i as-yettḥessissen, ilaq ad yili wassaɣ gar-asen srid. 

»
1
 

7-2 Leṣnaf n umsiwel 

 Ɣas akken imdanen akk zemren ad d-alsen ayen ara slen maca llan kra i ten-id- 

yettawin s tmussni, kesben tasiwelt-a amzun d lḥirfa am wakken i d-yemmeslay ɣef wayagi 

BOURAYOU. A anda i yessemgared gar sin n leṣnaf n umsiwel: 

 Amezwaru d amsiwel aɛewwaj d wini yettalsen timucuha iwakken ad yawi idrimen 

meḥsub am yal axeddim yesseččan aɣrum yettawi-tent-id deg leswaq di leqhawi, timeɣriwin, 

tikwal imsefliden ttḍeggiren-d kra n yiwenniten n ucettem, netta yeqqar-asen “Nxeddem 

axeddim-nneɣ mačči d tamatra i nettmetra!” 

 Ssenf wis sin d amsiwel abujad, iḥekku kan, ur ttawin ara fell-as idrimen ɣas akken 

tizemmar-nsen deg tsiwelt ur mxallafen ara aṭas, sɛan-tt d taẓuri, sumata yettili-d d aɛeggal 

ameqran n twacult. 

 SALHI. M.A yefka-d tabaddut-a: «Amsawal d win i d-issawalen taḥkayt, yemxalaf ɣef 

umaru, yettili kan deg uḍris. D taɣect-nni i d-iḥekkun deg uḍris. »
2
 

 Am wakken i d-yebder kraḍ n leṣnaf: amsiwel aniri, amsiwel agensay d umsiwel 

awadem. 

Taggrayt  

 S umata tamacahut d tawsit yeṭṭfen amkan s tehri deg tsekla tamensayt, anamek-is 

wessiɛ abeɛda ma nessuk tamuɣli ɣer wayen tegber n leṣnaf yemgaraden, ɣef waya 

inagmayen ur sawḍen ara ad as-fken yiwet n tbadut i d-ibanen acku annar-is simal yettnerni, 

inagmayen imezwura rran lwelha-nsen ɣer ugmar n tmucuha seg timawit ama d ayen i d-

gemren lberrani, neɣ d arraw n tmurt n leqbayel maca syin akkin banen-d imyura i yeffeɣen 

                                                           
1

، 2001-2000بزدوسنادَت ، دراست مقارنت بُن السزد فً الحكاَت الشفىَت و مؤلفاث بلعُد اَج علً و الزاوي القبائلُت، جامعت مىلىد معمزي، 

 .15-.14. ص
2
 SALHI. M.A. Op. Cit. P. 32. 

akkin i ugmar rran lwelha-nsen ɣer usnulfu deg tewsit-agi, meḥsub mbaɛd imi tella tmacahut,  

dayla nugdud“warisem”,ass-adwussantuɣaldaylanyemyura. 

Tazwert 

 Deg yixef-awis sin, ad d-nexdem tasleḍt i tmacahut n lekdeb imzenneq i yura 

AhmedHAMOUM, iwakken ad nzer d acu i d-abeddel i d-yellan, d wayen i d-yerna d 

amaynut deg-s.Ihi deg tazwara ad neɛreḍ ad d-nefk abeddel d unerni i d-yellan seg tama n 

tulmisin tigejdanin n tmacahut yettwarun, syin ad d-nmeslay ɣef tugniwin n uɣanib yessemres 

umaru, umbaɛd ad d-nefk amyeḍres yellan deg uḍris, ɣer taggara ad d-nawi awal ɣef uglam d 

umsiwel. 

1- Tulmisin tigejdanin n tmacahut yettwarun 

 Deg wayen i d-teddun ad d-nesleḍ tulmisin tigejdanin n tmacahut yettwarun, anda ara 

neɛreḍ ad d-nesiweḍ ɣer ubeddel i d-yellan deg-sen. 

1-1 Abeddel deg uzwel 

 Deg uzwel nufa belli ula d tamacahut i d-negmer seg timawit tesɛa azwel, meḥsub deg 

wayen yeɛnan azwel sɛant i snat, maca ayen iwumi nger tamawt d azwel i as-yefka umaru i 

tmacahut-islekdeb imzenneq, yesɛan anamek n lekdeb ur nettwaqbal am wakken yenna 

umedyaz deg wawal-is: «Ul-iw yexendaq ɣef lekdeb imzenneq acbayli yerrez, zzit iɛelleq». 

 Seg tama niḍen azwel n tmacahut i yellan deg timawit lekdeb ur tekki tidet, meḥsub ur 

texliḍ ara deg-s tidet, maca ma nmuqel ɣer sin yezwal-a sumata ad d-naf belli sɛan anamek 

yemqaraben, d acu kan ma nmuqqel ɣer uzwel i yerra umaru ad d-naf belli ijebbed-d ugar 

lwelha imi yesɛa lǧehd n wawal akken s kra n win ara t-iwalin ad yesɛu lebɣi n tɣuri seg 

wakken ara iḥulfu d akken yella deg-s yizen, mačči d izen-nni yellan yakan deg tmacahut-nni 

n zik, imi awal-a n lekdeb imzenneq nettaf-it-id deg yinzan-nni n zik qqaren-t ɣef kra n ẓẓur d 

tugra n lbaṭel ; taqesset teṛṛez zzit tɛelleq, neɣ deg unamek-nniḍen qqaren yuker ḥeḍreɣ 

yeggul umneɣ…, rnu ɣer waya azwel n tmacahut n timawit lekdeb ur tekki tidet yella-d d 

azwel n tmacahut i d-yessuter ugellid seg lɛerc-is, ad tt-id ssiwlen deg tmacahut n umaru. 

1-2 Abeddel deg yinnan n tazwara d taggara 

 Ɣas akken amaru yessexdem innan n tazwara d taggara, tulmist-a n tmacahut 

tamensayt maca ayen i ijebden lwelha deg ubeddel i d-yellan ɣef yinnan-a d asekcem n yisem 

n umdan yesɛan azal d ameqqran deg tmetti n umaru, yerra-as tajmilt imi yettwali-t am 

wakken d ajgu, d azamul n temɣer d ccanDda Lḥaǧ ḤEMMU ; imi d yiwen umɣar n tqerbuzt, 

d asertan d win ixedmen aṭas i tmurt rnu ɣer waya d win yesɛan leḥmala n ɣir wiyaḍ. 

MD 

 Amacahu ! ncallah ad telhu, ad teḍbeɛ am usaru, ad tgemmu ad trennu, alamma 

temmed d ajgu, annect n Dda Lḥaǧ ḤEMMU
1
. 

 Am wakken i as-yerra tanfalit n taggara ur nettwassen ara yakan deg timawit meḥsub 

txulef tinfaliyin-nni i nenum yakan, d asnulfu tt-id-yesnulfa rnu ɣer waya truḥ am wakken d 

inzi. 

MD 

 Tamacahut-iw mm tidet s yilekduben, akka i tekfa. Ulseɣ-tt-id i wid ifehhmen lmeɛna, 

iceffun i jedd n jedd-nsen segmi d-lulen ; i sent-ittḥebbiren i tmezwura, ara sent-ittḥezziben i 

tneggura
2
. 

 Ihi ma nmuqel ɣer yinnan-a, ad d-naf belli ulac deg-sen tadiwennit-nni yellan zik gar 

umsiwel d umseflid, ihi ur nezmir ara asen-nefk tawuri n yinnan i d-yettilin deg tmacahut. 

1-3 Abeddel deg wakud d wadeg 

 Ad neɛreḍ ad d-nexdem tasleḍt i wakud d wadeg, iwakken ad d-nbeyyen abeddel i d-

yellan seg tama-nsen. 

1-3-1 Abeddel deg wakud 

 Deg tmacahut i d-newwi seg unnar, nufa-d belli ur d-yettwebder ara wakud imi qlil 

maḍi, maca mi ara d-yilli am wakken d tucḍa deg-awal, deg umedya tamsiwelt tessexdem 

anagar sin inammalen n wakud :« ass-nni», tessexdem-it iwakken ad neḥṣu d akken ineḍruyen 

ttuɣalen ɣer yezri am wakken tesseqdec diɣ anamal «azekka-nni», i umseḍfer n yineḍruyen, s 

umata akud deg tmacahut-a, d win yellan deg yizri illaway d yizri ibaway, maca d win ur 

yesɛin tilas ur nettwassen ara, imi ur neẓri d acu-t wass-nni wala azekka-nni. 

                                                           
1
 HAMOUM. A : Lekdeb imzenneq.Ed. TALANTIKIT. Bejaia. Juin. 2007. P. 7. 

2
 HAMOUM. A. Op. Cit. P.P. 41-42. 

 Seg tama-s HAMOUM. A yessemres aṭas n yiferdisen id-yemmalen akud imi 

tamacahut-is ur teqqin ara ɣer tallit ideg d-tlul, ma nger tamawt ad d-naf amaru ur yekcim ara 

srid ɣer tmacahut n lekdeb imzenneq, di tazwara ibda yettales-d ineḍruyen uqbel ad d-yas win 

ara tt-id-yeḥkun, nezmer ad nemeslay ɣef wakud agensay d wakud aniri. 

 Akud agensay d akud yessemres umaru daxel n tmacahut iwakken ad yesuddes 

ineḍruyen akken mseḍfaren, ɣaf waya yenna-d SALHI. M.A : «Akud agensay d akud yettilin 

kan deg uḍris n tsekla. Deg-s sin lesnaf : akud n uferriɣ d wakud n tsiwelt. Akud n teḥkayt d 

amseḍfer n yineḍruyen seg mi ara tebdu teḥkayt alami tekfa. Ma yella d akud n tsiwelt d 

amseḍfer n yineḍruyen akken i te-id-yeḥka umsawal.»
1
 Xef waya ad d-nebder kra n imedyaten 

i yessemres umaru deg tmacahut-is. 

MD  

 Yiwen n wass, azekka-nni, tasebḥit, iḍelli…, akken d aɣen yebḍa-ten d ussan yal ass 

dacu yeḍran deg-s md : ass wis rebɛa, ass wis tlata…
2
 

 Akud aniri d akud-nni d-yemmalen melmi d-tettwales teḥkayt, SALHI. M.A yewwi-d 

awal ɣef waya mi d-yenna : «Ssenf-agi n wakud, ittwellih-d ɣer tallit ideg yedder umaru d 

yimeɣriyen-ines. D aniri acku ur yeqqin ara ɣer uḍris, yeɛna lweqt ideg i d-yura umaru adlis-

ines akk d lweqt ideg yeqqar umeɣri. »
3
 

 Ihi dagi ad d-nger tamawt d akken deg tmacahut-agin lekdeb imzenneq  am wakken 

tamacahut tekcem deg tayeḍ acku tamacahut i yules ƐLI, tekcem deg tmacahut id-yules umaru 

ihi, abeddel id-yellan ɣef tmacahut tamensayt d akud deg way deg d-tettwales, ad d-naf belli 

deg tmacahut n umaru, awadem Ɛli i d-yulsen tamacahut n lekdeb imzenneq yettban-d d win 

id-yusan seg yimmal ; meḥsub amaru dagi yessebɛed tamuɣli ɣer yimmal yessugen-d ayen ara 

d yales yiwen i d-yecfan i jedd n jeddi-s deg yimmal, arnu ɣer waya yettales-d ɣef tlalit n 

jeddi-s am wakken yeḥḍer-itt. 

MD  

 Nniɣ-ak a Sidi sselṭan, cfiɣ amzun d iḍelli mi d-ilul jeddi Weɛli
4
.  

                                                           
1
 SALHI. M.A :Aseqzawal ameẓẓyan n tsekla.Ed. l’Odyssée. Tizi-Ouzou. 2012. P. 24. 

2
 HAMOUM. A. Op. Cit. P.P. 8-9-10-14-17-20. 

3
 SALHI. M.A. Op. Cit. P. 24. 

4
 HAMOUM. A.  Op. Cit. P.  14. 

 Am wakken daɣ nufa-d belli amaru yettruḥ yettuɣal deg temsalt-a n wakud, ad nḥulfu 

win akken id-yusan seg yimmal iɛawed iruḥ ɣer yimal ayaggi iban-d deg tenfalit-agi : Mi 

izeggen uzal, iwwi-iyi-d yiwen imekli. Ittak anzi ɣur-i ; kkes-it ffer-it d nek […]. Nek d mmi-

s n mmi-s n mmi-k, usiɣ-d ad k-ɛiwnaɣ
1
. 

 Ihi ma nerra lwelha ɣer uɣanib s wayes yessexdem umaru akud, ad d-naf yessewseɛ 

tamuɣli-s, rnu yeffeɣ i lqaleb-nni s wayes i d-yettili wakud deg tmacahut imi, asemres yecban 

wagi nettaf-it-id deg tewsatin timaynutin n tsekla am ungalen d tullisin. 

1-3-2 Abeddel deg wadeg 

 Adeg d win i d-immalen anda tḍerru tigawt. D netta diɣen i d-iskanen, deg waṭas n 

tegnatin, amek i iga uwadem. Ittili-d wannect-a s uglam n wadeg (ismawen d lewsayef n 

yimukan) anda tḍerru teḥkayt
2
, d awal id-yewwi SALHI. M.A ɣef wadeg, ma nerra lwelha ɣer 

uferdis-a deg tmacahut tamensayt ad d-naf d win ur d-iban ara s wudem ubriz, acku tamsiwelt 

tessexdem kan kra n yinamalen deg kra n tenfaliyin. 

MD  

 Ssulin-t ɣer umkan-nni n selṭan. 

 Wwiɣ-ten ɣer sin n leswaq. 

 Iwḍeɣ s axxam. 

 Wwiɣ-ten ɣef sin iberdan.
3
 

 Seg tanfaliyin-a ad nefhem belli ulac aṭas n wadeg deg tmacahut n lekdeb ur tekkitidet, 

rnu ɣer waya adeg anda i d-yettales uqcic tamacahut-isdeg uxxam n sselṭan, maca ineḍruyen 

ur d-iban ara s telqayt wadeg-nsen, tezzin kan deg kra n  imukan am ssuq, axxam, tizgi… 

 Abeddel i d-yellan sɣur umaru d asemmi n yimukan i yellan deg tilawt imi d-yebder 

aṭas n yimukan gar-asen wid n temdinin d leɛrac. 

 

                                                           
1
 HAMOUM. H. Op. Cit. P. 18. 

2
SALHI. M.A. Op. Cit, P. 11. 

3
Uɣal s ammud. 



Ixef wis sin                                                                                                  Tasleḍt  

 

49 
 

 MD  

 Meǧǧana d Xerraṭa, At Yeɛla d Yiɣil Azeggaɣ, At Mensur d Yiɣil Ḥemmad, Ticci, 

Guraya, Taqerbust n Uɣbalu, Yemma Xliǧa…
1
 

 Amaru yefka rruḥ n tilawt i yneḍruyen, imeɣri ad yaf iman-is yessugun-d ayen yellan 

d tilawt imi imukan d wid yessen. 

 Seg tama n wadeg nufa-d belli yella-d ubeddel meqqren, ixulef akk adeg deg 

tmacahut, acku asemres n yismawen d tulmist i d-nettaf deg ungal neɣ deg tullist. 

1-4 Abeddel deg yiwudam  

 Sumata deg tmacahut n timawit ur d-ttilin ara aṭas n yiwudem, ɣas ma tebder-iten-id 

temsawalt maca ur-asen-tefki ara ismawen. 

MD  

 Illa yiwen n sselṭan. 

 Yiwet n temɣart. 

 Yiweḍ uqcic-nni
2
. 

Rnu ɣer waya mi ara d-tettader iwudam ur d-tetteglam ara ṣṣifa-nsen neɣ leɛmer-nsen wala 

cci-nsen. 

 HAMOUM. A  ula d netta deg tmacahut-is lekdeb imzenneq yebder-d iwudem yettekin 

ɣer tansayin, amedya awadem agellid, maca abeddel i d-yellan deg tmacahut d asemmi n 

yiwudem, imi amaru yefka ismawen n yimdanen yellan deg tilawt d ismawen n tizi n wass-a, 

mazal ssexdamen-ten,  yefka isem i uwadem agejdan iwumi isemma Ɛli
3
, yerna yebder-d kra 

n yismawen n yiwudem inaddayen. 

MD  

 Meddur d Qeddur. 

                                                           
1
 HAMOUM.A.  Op. Cit, P.P. 20-28-29. 

2
Uɣal s ammud. 

3
Ɛli : d isem n umdan yellan deg tilawt, yezdeɣ deg tqerbust, d mmi-s n Dda Lḥaǧ Ḥemmu. 

 Jeddi Weɛli. 

 Aḥmed Muḥemmed al Seqqaḍt bnu Ɛebdi Lɣafur bnu Lbaɛir Lḥimyari.
1
 

 Akken daɣen amaru yessemres aglam n iwudam ama si tama n tfekka, ṣṣifa neɣ si 

tama n tnefsit. 

 Ula seg tama n yiwudam nufa-d belli amaru yefka ismawen, dayen ara ɣ-yeǧǧen ad d-

nini tulmist-agi daɣ nettaf-itt-id deg tullist mačči n tmacahut, imi deg tmucuha n zik ɣas nettaf 

tikwal kra n yismawen maca qlilit, rnu d ismawen ur nettwasen ara deg tilawt amedya : 

Zeldyam, Silyuna…  

1-5 Abeddel deg tutlayt 

 Deg tmacahut id-negmer nufa belli tamsawalt tessemres tutlayt tushilt, yettwafhamen, 

tifyar d tiwezlanin d tusridin, tuget seg-sent tewwi-tent-id s yiwen n uɣanib. 

MD  

 Sin leswaq, yiwen yexla, yiwen ur yeɛmir ara. 

 Zziɣ snat tmeɣras yiwet teqqur yiwet ur tuɣ ara. 

 Greɣ-ten-id deg sin n isakan yiwen icerreg, yiwen ur ixaḍ ara
2
. 

Am wakken daɣ tessexdem kra n wawalen ijenṭaḍen. 

MD  

 Labion, lbabur, acebbak, amikru, sselṭan.
3
 

 Rnu ɣer waya ma nsuk tamuɣli ɣer wanawen n tefyar, ad d-naf tamsawalt ur 

tessexdem ara aṭas n tawilat s wayes ara d-tessebgen ugar anawen-a, acku tikwal kan i d-

yettban deg tsusmi-s neɣ mi tessalay tessadar deg taɣect-is, rnu tutlayt n tfekka, imi llan-tt kra 

n tɣawsiwin nefhem-itent-id seg wannect-a, amedya mi as-tenna temɣart i mmi-s «Annaɣ a 

                                                           
1
 HAMOUM. A. Op. Cit. P.P. 14-27-28. 

2
 Uɣal s ammud. 

3
 Uɣal s ammud. 

mmi d kečč i d awhid i sɛiɣ», deg tenfalit-agi tamsawalt ibeddel wudem-is, neɣ mi i d-nenna : 

«Asmi i d-iwḍaɣ s axxam ufiɣ jeddi ilul», teḍsa cwit am wakken ur tumin ara. 

 Seg tama n tutlayt yessemres umaru yella-d ubeddel d unerni, imi tutlayt-is d 

tanesbaɣurt d timserreḥt, ttuqten deg-s yiferdisen i irennun cbaḥa i uḍris, HAMOUM seg wid 

yefkan azal i tutlayt deg tira-is, ayagi yettban-d deg useqdec n wawalen ama d iqburen 

iwakken ad yesseḥbiber fell-asen, acku qqimen-d kan ɣer yimɣaren 

MD  

 Tadfi, tafrut, tafeggalt, ifit, aɛewwaj, amekkas
1
. 

Ɣas akken yuɣal s awalen iqburen, maca yefka amkan i wawal amaynut, ihi ad d-naf 

yessexdem kra n wawalen ur llin ara deg tmacahut tamensayt, dayen id-as yefkan udem atrar i 

wayen akka i d-yura. 

MD  

 Ineɣlafen, imsefliden, asarag.
2
 

Am wakken yewwi-d ula d netta kra n wawalen ijenṭaḍen i nessexdam deg tudert n yal ass. 

MD  

 Rreḥma, lxuǧa, ṭṭaqa, lkeɛba ccrifa, ɛecra, ccirk, yettxecciɛ
3
. 

Amaru deg udris-is yessexdem aṭas n wanawen n tefyar, ayagi yettban-d deg usigez i 

yessemres d win yeṭṭfen amḍiq n taɣect d tfekka n udris-nni amensay. 

MD  

 Izdeɣ aɛecciw ifergen s uḍrras netta d twacult-is tameẓẓyant : tameṭṭut d sin n warrac 

iqmamaden.  

Dagi amaru yessemres snat n tneqqiḍind asegzi i d-segzay. 

                                                           
1
HAMOUM. A. Op. Cit. P.P. 8-12-14-15-16-35-40. 

2
Ibid. P. 11. 

3
 Ibid. P.P. 7-11-26-28-36-39-40. 

 Ɛni ittwajbad uzger seg yildayen !.Wagi d lekdeb imzenneq ! 

 Dagi amaru yessemres tanqiḍt n ubhat iwaken ad d-sebgen abhat. 

 Amek ara xedmeɣ ?, Bdu ah, ɛni dagi ara nens ? 

Dagi amaru yessemres agaz n usteqsi iwakken ad d-yessebgen asteqsi. 

 Illa yiwen n ugellid, agellid ala Rebbi, ur ittagad bab-is i t-id-ixelqen, ur isɛi rreḥma 

ɣer yimdanen. 

 Dagi amaru yessexdem tafyirt taḥerfit anda ɣer taggara ad d-naf tekfa s wagaz.
1
 

 Rnu ɣer waya amaru yessexdem asigez am tefrayt(,), tineqqiḍin n wegzam(…),  mačči 

iwaken ad d-ibeggen anawen n tefyar, maca iwaken ad d-yili  deg umkan n uwehhi neɣ n 

tsusmi deg yinaw imawi. 

 Ma nmuqel ɣer ubeddel d unerni i d-yellan deg tutlayt i yessemres HAMOUM. A d 

aya aɣ yeǧǧen ad nini d tutlayt tamaynut i sseqdacen ugar deg tullisin d ungalen imi tutlayt-a 

ulac-it deg tmucuha timensayin, acku tuget n wid i tent-id-yettawin d imdanen ur yeɣrin ara 

rnu ttawin-tent-id kan s timawit.  

1-6 Abeddel deg useḍru 

 Seg tama n tegnatin n tmenna, tid n tmacahut tamensaytur mgaradent ara aṭas ɣef tid n 

tmacahut i d-newwi seg unnar lawan-a, ɣas ulama yella-d umgired deg wakud neɣ deg wadeg, 

maca amgired-a yurez ɣer yiswi n tmenna n tmacahut-a, imi iswi-is mačči d asiwel n 

tmacahut i igerdan, maca tessawel-itt-id ilmend n umahil-a mbaɛd mi i as-nessuter ad tt-id-

teḥku, ɣas ulama d tagnit-a, ad d-naf tamacahut-a tesɛa akud d wadeg n tmenna, rnu ɣer waya 

iferdisen igejdanen anda ara d-naf amsiwel d umseflid deg yiwen n umkan, ihi tamacahut-a 

tettwenna seg yimi ɣer umeẓẓuɣ. 

Ma nuɣal ɣer tmacahut yettwarun  sɣur HAMOUM. A tusa-d seg lebɣi n umaru akken 

ad tt-id yaru, rnu ur tcudd ara ɣer tegnatin n tmenna acku ibeddel wudem n useḍru imi d tira i 

tettwaru, ihi dagi ad nemmeslay ugar ɣef umaru d yimeɣri, wigi ur tent-tezdi ara tegnit ad ilin 

                                                           
1
 HAMOUM. A. Op. Cit. P.P. 7-9-21-24. 

akken deg yiwen n wakud d wadeg acku, dagi ad d-naf akud d wadeg n tira mgaraden ɣef wid 

n tɣuri.  

Akud d wadeg n tira : amaru yura-d tamacahut-is dayen tekfa tigawt n tira-is, meḥsub 

mačči yal-ass ad tt-id-yettaru, ɣas ulama llan kra n yemyura i d-yettɛawaden tira n kra i yuran 

yakan ma yela sɛan kra n yeswi am wakken yexdem A. KEBAILI imi iɛawed tira i tmacahut n 

« Lkuraj n tyaziṭ » i yura deg yiseggasen yezrin yuɣal yefka-as isem n « Afriwen ur 

nessafag », meḥsub yeqqen ɣer lebɣi n umaru. Am wakken yella wakud n usufeɣ neɣ n 

usezreg dagi akud yettbeddil imi nezmer ad d-naf yiwen n udlis yettwasezreg acḥal d abridam 

wakken ula d adeg yezmer ad ibeddel. 

 Seg tama nwakud d wadeg n tɣuri, ad d-naf imeɣri ur yettwarez ara kan ɣer yiwet n 

tegnit n tɣuri seg wakken yezmer ad iɣer tamacahut-a deg yal akud, deg yal adeg acku 

taɣawsa ha-tt-an gar yiffasen-is ladɣa deg yiseggasen-a ineggura, imi nnernan wallalen 

itiknulugiyen am tselkimt, yuɣal yal yiwen seg-neɣ yezmer ad iɣer adlis meḥsub yessishil ɣef 

yimeɣri ad iɣer ayen i s-yehwan ɣas ma txuṣ-it tedrimt ad yaɣ adlis. 

 Ihi sumata assaɣen yezdin imeɣri d umaru, d ixxamen n usezreg d temkarḍiyin d 

tselkimt…, rnu lebɣi n yimeɣri deg tɣuri imi ad yeqqim ugur ameqran deg-s, acku zik 

amseflid yettḥettim fell-as lḥal ad isel i wayen i d-yeqqar unalas ma tura imeɣri yettextir ayen 

i as-yehwan. 

 Deg tmacahut tamensayt, amseflid  yettili sumata d agrud acku tuget n tmucuha ttawin 

tent-id i warrac am wakken i d-ttilin daɣ iɛeggalen n twacult, deg tmacahut-a yettwarun ur 

nezmir ara ad nẓer d anwa i d imeɣri neɣ uṭṭun n wid ara yeɣren ayen akken i d-yura, maca 

ayen i nezmer ad t-nẓer belli d amdan yeɣran 

 Ihi deg temsalt-a ur nezmir ara ad d-nini abeddel deg useḍru yewwi-d abeddel deg 

tewsit, acku am wakken tawsit n tullist tettwaru llant diɣ tmucuha yettwarun. Ihi ayen nezmer 

ad d-nini deg useḍru-agi dakken ulac tullistyellan deg timawit imi tuget ttwarunt.  

1-7 Asidef n tektiwin timaynutin 

 Sumata taɣessa turez ɣer usewseɛ n tiktiwin, ihi ad neɛreḍ ad d-nexdem tasleḍt 

iwakken ad neḥṣu abeddel neɣ anerni seg tama-agi. 

1-7-1 Abeddel deg tɣessa 

 Ma nerra lwelha ɣer tɣessa n tmacahut iɣ-d-tenna temsawalt ad d-naf d akken, d yiwet 

n tɣessa tawezlant, ur ṭuqtent ara deg-s tigawin, usant-d mseḍfarent, ulac d acu i iferqen gar-

asent, acku mi ara d-tḥekku tigawin n tmacahut ur d-tessekcam ara ṛṛay-is s waṭas, dayen i 

yeǧǧan tamacahut-is ad tili d tameẓyant.  

 Ma nuɣal ɣer tmacahut n HAMOUM. A ad d-naf d akken, abeddel ur d-yelli ara ɣef 

lebni n tmacahut tamensayt, acku yeṭṭef deg lebni-nni, maca abeddel i as-yerna d asewseɛ n 

tektiwin d temɣer n tigawin imi yessekcem-d kra n yiferdisen ama d aglam, adiwweni, 

asefhem, imedyaten…, am wakken tikwal amaru yettefeɣ i tmacahut syin akin ad yuɣal, 

amedya mi d-yeḥka tadyant n uqendur ansi is d-yekka, ayagi akk yeǧǧa-tt ad tili ɣezzifit 

yssaweḍ-itt ɣer 42 n yisebtar, acku yal tikelt yessekcam-d ṛṛay-is di yal tamsalt. 

 Rnu anerni i d-yellan ɣef yineḍruyen daxel n uḍris ad d-naf amaru yebna-ten s tudsa, 

yebḍa-ten d ussan . 

 Deg tazwara amaru yebda iḥekku-d ɣef ugellid mi i d-iberreḥ ɣef win ara d-yeḥkun 

tamacahut n lekdeb ur tekki tidet ad t-yeɣnu, syin yusa-d Ɛli yebda iḥekkud : 

 Cfiɣ mi d-ilul jeddi Weɛli. 

 Ferqeɣ tunticin. 

 Azekka-nni d tafeggalt : 

 Nessew ibawen deg tcuyt. 

 Ineggez-d yibiw seg tasilt. 

 Yefti yibiw-nni deg tmazirt. 

Ass wis tlata tamegra : 

 Wwan ibawen-nni n tmazirt, wwḍen i tmegra. 

 Tefka-iyi-d jedda uɛlec-is, bdiɣ yis-s tamegra. 

 Megreɣ ibawen.  

Ass wis rebɛa d asiweḍ n lɣella ; 

 Wwiɣ zwayel ad ssiwḍen lɣella, ur zmirent ara. 

 Ssawḍeɣ-tt s iyuzaḍ, tiyuzaḍ d yifrax ɣer sebɛa n yinurar. 

 Ččuren yinurar, ɛewqeɣ sanda ara rreɣ, walaɣ anar s ufella n tulmut, ṣeffreɣ tikkelt yal 

afrux, yal ayaziḍ d yal tayaziḍt, iɛella deg yigenni iserreḥ-as i ttɛebga-s s annar. 

Ass wis xemsa d aserwet : 

 Wwiɣ tayuga n yizgaren, ssuliɣ-ten-id seg yildayen s anar. 

 Qqneɣ-ten bdiɣ sserwateɣ. 

 Ufiɣ takwat n tmelalin n tsekurt daxel n umeẓẓuɣ n uzger ddmeɣ-tt-id. 

Ass wis setta : 

 Yefra ibawen ɣef uclim. 

 Yessaweḍ uweṭṭuf ibawen s axxam. 

 Ɛli yesgunef, yeddem aqendur iferfer yis-s, yekka-d ak tamurt n leqbayel. 

 Yeǧǧa-t uqendur-nni, yerna yettɛayar-it-id. 

 Tuker-as tgarfa aɛeqqa n yibiw. 

Ass aneggaru wis sebɛa : 

 Ɛli yebɣa ad yexdem tameɣra n yibawen i wat taddart. 

 Yewwi-d iɛewajen n ufexxar d yiqeddacen seg yal taddart akken ad nebnu tasilt. 

 Sewwen ibawen. 

 Yekna-d uɛewaj seg yigeni iḥqer-iten, yewwi ibawen-nni, irna yerza tasilt. 

 At taddart yeɣli-d fell-asen leḥzen. 

Dagi i tekfa tmacahut i d-yeḥka Ɛli ayagi yettban-d deg wawal-is : A sidi sselṭan ! tadyant-iw 

akka i tekfa…
1
 

Syin amaru ikemmel iḥekku-d : 

 Ɛli yecreḍ deg ugellid d acu ara as-d-yefk. 

 Agellid yefka-as taylewt n lwiz tayeḍ n yibawen. 

 Agellid yuɣal d amdan yelhan. 

 Imdanen tbeddel liḥala-nsen. 

 Xedmen tameɣra tis snat n ibawen. 

 Yekna-d i tikelt tis snat uɛewaj, maca s uzmumeg d teḍsa. 

 Ihi ma nwala taɣessa-a ad d-naf belli d taɣessa tameqrant ma nesserwes-itt ɣer tɣessa n 

tmacahut, akken ara tt-id-naf d taɣessa tawezlant ma nesserwes-itt ɣer ungal, ihi d taɣessa n 

tullist. 

1-7-2 Abeddel deg tektiwin 

 Mi nexdem tasleḍt i tmacahut n lekdeb imzenneq nufa belli abeddel iḥuza ula d 

tiktiwin i tegber tmacahut tamensayt lekdeb ur tekki tidet. 

Tamacahut n lekdeb ur tekki tidet Tamacahut n lekdeb imzenneq 

- Yella yiwen sselṭan 

-Sselṭan yesɛa ṛṛeḥma deg wul-is, ur iḥeqqer 

ara medden. 

-Win ara d yeḥkun tamacahut n lekdeb ad as-

yefk ccyaxa ad as-yernu yelli-s. 

- Win d-yeḥkan tamacahut , d yiwen n uqcic 

mmi-s n yiwet n temɣart ur yezwiǧ ara. 

- Yella yiwen ugellid. 

-Agellid d amesbaṭli. 

-Win ara d yeḥkun tamacahut n lekdeb as- 

yesmir deg lexwayer-is, ad t-yeɣnu. 

- D Ɛli id-yeḥkan tamacahut, netta yezweǧ 

rnu s warraw-is. 

                                                           
1
 HAMOUM. A. Op. Cit. P. 40. 



Ixef wis sin                                                                                                  Tasleḍt  

 

57 
 

- Nejmaɛen wat taddart. 

- Talalit n jedd-is tusa-d umbeɛd mi d-yebda 

allus n tmacahut-is. 

- Temɣi-d tzemmurt deg ṭiṭ n jeddi-s. 

- Iɛebba-d timellalin ɣef ɛeẓẓi. 

- Neɣlen lmerqa ddaw n lḥara mɣint-d 

tfejɣal. 

- Timellalin yurew-iten-id iḥiqel. 

- Yewwet akerra tefsa tkerza n telt chur s 

ufella n tazant. 

- Yennejmaɛ-d ugellid d yineɣlafen. 

- Ɛli yebda-d tamacahut-is s tlalit n jeddi-s. 

- Temɣi-d tzemmurt deg ṭiṭ n Ɛli. 

- Iɛebba-d lɣella ɣef iyuzaḍ. 

- Ineggez-d yiwen yibiw seg teccuyt, iɛedda 

deg tzuliɣt iffeɣ…, kkiɣ d tsufeɣt ɣer tmazirt 

walaɣ-tt ifka deg-s Rebbi…, iffukti yibiw-

nni, teččur tmazirt. 

- Timellalin turew-itent-id tsekkurt. 

- Walaɣ annar s ufella n tulmut. 

 

 Ayen iwumi nger tamawt d akken deg tmacahut tamensayt lekdeb ur tekki tidet truḥ 

srid ur d-yelli ara deg-s usuddes, ma deg tmacahut n lekdeb imzenneq ad d-naf amseḍfer n 

tigawin imi nufa belli yella umgarad d umyezwer deg tektiwin, am waken amaru yebḍa-tent d 

usan, yal-ass  d acu ara d-yeḍrun, rnu amur ameqran n tegawin d netta i t-id-yesnulfan. 

1-8 Abeddel deg yisental  

 Yal tamacahut d acu n yisental ɣef i d-tawwi, deg tmacahut n lekdeb ur tekki tidet i d 

aɣ-d-tessawel temsawalt ur d-nufa ara aṭas n yisental nufa-d ala asentel n leḥraca d lekdeb d 

txidas. 

MD  

 Ad aɣeɣ yelli-s n sselṭan, ad ṭṭfeɣ amkan-is, akka is yenna uqcic i yemma-s. 

 Asmi i d-wḍeɣ saxxam ufiɣ jeddi ilul
1
. 

 Yella-d ubeddel deg usentel seg tama n umaru, yettban-d waya deg uselḥu n tedyanin, 

rnu ɣer waya ayen i d-yewwi deg yisental, d ayen yellan deg tmetti d wayen yettidir wumdan, 

                                                           
1
Uɣal s ammud.  

gar isental-a ad naf : asenqed aserti, adabu, tamuḥeqranit, lekdeb, tamagit, tiḥraymit, lbaṭel…, 

ayagi akk yewwi-t-id umaru s wudem uffir ala win ifehmen yeɣran ad yezren aya, imi ayen i 

d-yeḥka ɣas akken yebna-t s lekdeb maca d tidet, ma nebɣa ad nefhem tidet-a yecban lekdeb 

ilaq anɣer ayen yefren gar wawalen, ayagi yettban-d deg wawal-is : 

 Tamacahut-iw mm tidet s yilekduben, akka i tekfa. Ulseɣ-tt-id i wid ifehhmen lmeɛna, 

[…], i sent-ittḥebbiren i tmezwura, ara sen-tittḥezziben i tneggura. 

Ad d-naf amaru deg tmacahut-is yessemers asentel n lbaṭal d tmuḥeqranit deg tmetti ayagi 

yettban-d deg wawal-is : 

 Ziɣen illa Rebbi-niḍen deg lqaɛa-s !. 

Dagi amaru yebɣa ad d-ibeyyen rehba d tmuḥeqranit yessemras uselway d udabu sumata ɣef 

ugdud. 

 Win ittwaḍelmen issuter azref-is, igzem-as iles-is, irra-t d agugam. 

Dagi amaru yebɣa ad d-ibeyyen lbaṭal i yellan, imi amdan ur yesɛa azref akken ad d-yini tidet, 

win id d-yennan lḥeq ini sufgen-as aqerru. 

 At uɛembub d wat tuyat ittgergizen. 

Dagi yebɣa ad d-yenni d akken, akken itesɛit i teswit rnu ɣer waya lbaṭal i sexdamen wid 

yellan ṭṭfen imukan ɛlayen, wid yellan deg udabu, neɣ wid yesɛan cci anda ɛeddan ad d-

awwin mebla cceḥa neɣ lemḥasba. 

 Rnu amaru yesseqdec amawal icudden ɣer tsertit, iwaken ad d-beyyen liḥala n tsertit 

tazayrit, am wawal, ineɣlafen, lxuǧat, tilelli… 

 Agellid iwweḍ usalli, ihegga-d iman-is. Ijufar-is zzin-as-d : ineɣlafen-is d lxuǧat. 

Dagi amaru yebɣa ad d-beyyen dakken aselway n tigduda yiwen ur yezmir at yaweḍ, tezzin-

as-d ala ineɣlafen d iceyaten s tuget ala idmawen-nni i d-yettuɣalen yal aseggas. 

Am wakken i d-yessekcem asentel n teḥraymit d uɛekki mi d-yewwi awal ɣef uqendur d 

uɛawwaj. 

 Ibda uqendur n twaɣit ittɛayar-iyi
1
. 

Dagi ad d-naf amaru yefka anamek waɛraben i d-yusan deg lxaliǧ i uqendur, deg tazwara 

ussan-d s yisem n ddin umbeɛd uɣalen kksen-naɣ tamurt rnan ḥkem-naɣ s ẓẓur mebla lebɣi. 

 Seg tama nniḍen ad d-naf asentel n uɛekki mi d-yenna meden tafgen s tmesrifegt 

aɛraben tafyen s uqendur. 

 Ihi nezmer ad d-nini belli ayen iɣef i d-yewwi umaru d asentel amaynut, ur d-yelli ara 

deg tmucuha timensayin, maca nettaf-it-id deg tewsatin timaynutin am ungal d tullist.  

1-9 Abeddel deg twuri 

 Tawuri n tmacahut taqbaylit am wakken d-nebder yakan d trebga d uwelleh n yigerdan 

d ureṣṣi n laṣel d tnaṣlit, ihi tawuri s umata nettaf-itt teqqen ɣer leṣnaf d yisental n tmucuha i 

d-ttawin meḥsub yal abeddel ara d-yilin ad yeglu s ubeddel deg twuri, ayagi yezmer ad yili d 

tidet imi deg tmacahut-a i d-yettwarun sɣur HAMOUM. A.  tawuri-s ur teqqin ara kan ɣer 

uwelleh d trebga n yigerdan, acku izen-is iruḥ i yemdanen meqqren, wid yeɣran ifehmen 

timsal imi dagi amseflid yuɣal d imeɣri ; ur yeqqim ara d agrud, rnu ṣṣenf-a n tmacahut mačči 

seg tid i d-ttawin i warrac zik-nni, imi ibeddel-as udem yekkes-itt seg lqaleb-nni ansay swayes 

serhaben arrac, yerra tawuri n tmacahut am wakken dasaki i d-yessakay agdud. 

 Ihi ṣṣenf-a n twuri yexḍa tamacahut, imi d tawuri tamaynut, turez ɣer tewsatin 

timaynutin n tsekla am tullist. 

2-Tugniwin n uɣanib 

 S umata deg wayen yeɛnan tutlayt nufa belli amaru yesɛa tazmert deg tira-s, ladɣa imi 

yella yakan d aselmad n tmaziɣt, rnu yettak azal i wawal, ayagi yeǧǧa-t ad d-yernu aṭas i 

uɣanib n tutlayt i yessemres am tugnuwin n uɣanib i d-yettuɣalen acḥal d abrid deg uḍris-is. 

2-1 Aserwes  

 Amaru yessexdem allalen n userwes yemgaraden iwakken ad iserwes gar tɣawsiwin, 

ad  yernu cbaḥa ara d-yesqerben tugna ɣer yimeɣri. 

                                                           
1
 HAMOUM. A. Op. Cit. P.P. 41-42-13-7-11-29. 

MD  

 Ittban-d zun d amɣar ijban. 

Amaru yesserwes kennu n lqedd n Ɛli ɣer umɣar ijban deg leɛmar, aya iwakken ad d-ibeyyen 

lmeḥna d lmerta i deg yettidir Ɛli. 

 Acebbub icab am yilis. 

Amaru yesserwes temlel n ucebub n Ɛli ɣer win n taḍut. 

 Ttuzuren yiɛquqen-nni armi cban deg leǧdari n yifitwan. 

Amaru d agi icebba jebu n iɛquqen n ibawen ɣer lǧdari n tanqelt
1
. 

2-2 Tumnayt 

 D tugna yeqqnen ɣer ubeddel n yinumak n wawalen, yerna ur yelli wassaɣ gar-asen 

[…]. Llan wid iwalan tumnayt amzun d takanit wezzilen
2
. Ihi amaru deg tira-s ad d-naf 

yessexdem tugna-a. 

MD  

 Iceqqeq wul-iw, nniɣ-as ad ifelleq.  

Dagi amaru deg lebdil ad d-yenni yexleɛ yessmres tafyirt-a, yesserwes aceqqeq n wul ɣer 

uceqqeq n uẓru.  

 Iruḥ ula d netta ad d-issired iɣessan-is. 

Dagi amaru yessexdem tafyirt-a deg lebdil ad d-yini iruḥ ad d-iḥuǧ, yesserwes asizdeg n 

tnefsit seg ddnub ɣer tɣawsa mi ara ad tt-nssired seg wammus. 

 Yezdi-aɣ yiles. 

Meḥsub nesɛa yiwen n yiles, maca d agi amaru yeɛna-d deg-s imdanen iheddren yiwet n 

tutlayt. 
                                                           
1
HAMOUM. A.  Op. Cit. P.P. 10-16-18. 

2
SALHI. M. A. Op. Cit. P. 71. 

 Ttiqiɣ d leqder akked serr.  

Yebɣa ad d-yenni umaru d akken yecbeḥ mliḥ
1
. 

2-3Tanmegla 

Mi ara ad ilin sin neɣ ugar n sin n wawalen neɣ n tefyar, yesɛan anamek yemxallafen. 

MD  

 Mmuten ± Ddren
2
 

2-4 Iknawen 

 D awalen i d-nettaf deg uḍris sɛan yiwen n unumek suma sexdamen-ten i tuksa n 

wallus. 

MD  

 Amellal = Acebḥan
3
. 

2-5 Tagtulɣa 

 D yiwet n tugna gar tugniwin n uɣanib, anda ara d-naf sexdamen tifyar yesɛan yiwen n 

unamek s talɣiwin yemxalafen, deg tmacahut-a amaru yessexdem aṭas seg tefyar-agi. 

MD 

 Ur teqmic tiṭ-iw, ur iris ccfer ɣef gma-s, ur d yesteqsa felli nadam. 

 Wannag ad tezlef tṣegnint-iw, ad teknef tmelɣiɣt-iw. 

 Teqleɛ iyi-d uɛlec-is yettengugulen, yetteɛluluqen.
4
 

 

 

                                                           
1
 HAMOUM. A. Op. Cit. P.P. 26-27-28-33. 

2
 Ibid. P. 11. 

3
 Ibid. P. 27. 

4
Ibid. P.P. 16-17. 

2-6 Tanfaliyin tukrifin 

 Tanfalit tukrift d tanfalit i yedsen s waṭas n wawalen, s umata d tutlayt yerzan imdanen 

akken ma llan yal yiwen amek itt-yessemras, d anagraw n wawalen i d-yettaken yiwen n 

unamek yemxalaf ɣef unamek-is aḥerfi, amaru yesmras tugna-agi. 

MD  

 Yuɣ-itt metkemda. 

Anamek-is iqber irna issusem. 

 Tewwet tziri deg wudem-is. 

Anamek-is d akken yuɣal d awraɣ seg tigdi
1
. 

2-7 Tazamulit 

 Ayen i d-ijebbden lwelha deg tmacahut-a n HAMOUM. A d anamek-is uffir, imi yal 

tafyirt tesɛa azal d unamek deg wayen-niḍen, amaru yesexdem aṭas n yizamulen i yettuɣalen 

ɣer tilawt n tmurt d udabu rnu ulac awal i yurra ur yeqsiḍ deg-s kra. 

MD  

 Agellid d yineɣlafen. 

Amaru yeɛna-d aselway d yineɣlafen ; adabu s umata. 

 Tasilt. 

Yeqseḍ-d yis-s tamazɣa. 

 Wwiɣ-d iɛewwagen n ufexxar d yiqeddacen seg yal taddart akken ad nebnu 

tasilt.Amaru deg tefyirt-agi yeqseḍ-d d akken arraw n tmazɣa ad nejmaɛen akken ad ɛawden 

lebni n wayen huden iḥeqqaren. 

 Aɛewwaj. 

                                                           
1
 HAMOUM. A. Op. Cit. P. 22. 

Awal-a d win yesɛan aṭas n yinumak yemxalafen seg tama yessexdem-it umaru deg unamek n 

unazur i d-nebder yakan deg umedya, si tama nniḍen amaru yesxedem-it d azamul n umdan 

aḥeqqar, iwakken ad ibeggen tamuḥeqranit d lbaṭel n wid yeṭṭfen tamurt. 

 Inyen, yebder iten-id deg tenfalit-is. Nessuli-tt ɣef tlata yinyen : yiwen d inker, sin-

niḍen d iɛrusen, amaru s wawal inyen yeɛna-d agdud, yiwen d inker meḥsub d agdud anasli n 

tmazɣa, sin-niḍen d iɛrusen yeɛna-d amnekcum acerqi d uɣerbi. 

 Aqendur amellal. 

Iqseḍ-d iyes aɛraben i d-ikecmen ɣer tmazɣa s ssebba n ddin, deg tenfalit-is. Ddmeɣ-d 

aqendur i d-iwwi jeddi-s n jeddi-s n jeddi-s n jeddi seg Lkeɛba ccrifa. 

 Ibawen i ttewwayen d wid ur netteway ara. 

Yeɛna-d yes-sen imdanen ; yal yiwen yettcekkir kan deg yiman-is, am wakken yella deg 

yenzi-nni «Ɛni yella win ara k-yinin ibawen-iw ur ttewayen ara !», s umata yeɛna-d laṣel d yir 

laṣel seg tama, seg tama nniḍen yeɛna-d awalen n tutlayt mi d-yenna deg tefyirt-a : 

 Ikker Ɛli, ildi taylewt n lwiz akked tin n yibawen, iteddu izereɛ. Imedhac d 

yimectaqen, jemmɛen lwiz ad uraren. Ma d imeqqranen, jemmɛen ; zerrɛen ibawen. 

 D agi yeɛna-d wid izenzen tamurt uɣent-ten s wudrim. Ma d imeqqranen, jemmɛen ; zerrɛen 

ibawen, yeɛna-d azamul n wawal d tutlayt d wid iḥerzen laṣel.
1
 

3- Amyeḍres 

 D ṣṣenf n wassaɣ n tḍersit*. D assaɣ yezdin sin yiḍrisen n tsekla (neɣ ugar), yiwen 

yewwi-d seg wayeḍ. Assaɣ-agi, yefreq s timmad-is d lesnaf. Di tmuɣli n Genette, yezmer ad 

yili wassaɣ gar sin yiḍrisen d awehhi* kan : yiwen n uḍris ad d-iwehhi ɣer wayeḍ. Akken 

yezmer ad yili wassaɣ-agi d tabdert* : yiwen n uḍris ad d-yebder wayeḍ
2
. 

 Ihi ma nuɣal ɣer wuḍris n umaru ad d-naf d akken yessemres amyeḍres deg tmacahut-

is aya yettban-d imi yesseqdec iḍrisen nniḍen yefɣen i tmacahut-is. 

 
                                                           
1
 HAMOUM. A.  Op. Cit. P.P. 11-27-30-34-35. 

2
 SALHI. M. A. Op. Cit. P.P. 35-36. 

3-1 Asemres n yiḍrisen n tesreḍt 

 Ihi am wakken i d-nebder yakan deg tmeddurt-is, amaru yella seg wid yeɣran deg 

zzawiya, d ayen i t-yeǧǧan ad yesexdem seg teswiɛt ɣer tayeḍ kra n tenfaliyin ideg i d-yettban 

waya, imi ad d-naf d akken amaru yettwehhi ɣer kra n tedyant id d-yetwabedren deg leqran 

neɣ turez ɣer tesreḍt s amuta. 

MD  

 Xedmeɣ deg-sen ayen ixdem Sidi Ɛli deg Nnṣara. 

 D agi amaru icebba awadem Ɛli mi imegger ibawen ɣer unadeḥ n Ɛli Ben Abi Taleb mgal 

ineṣraniyen. 

 Cbiɣ deg Sidna Yusef iɛellqen tisura n lemxazen n Maser. 

 Neɣ deg sidna Sliman iḥekmen deg leḍyur n dunnit. 

 Ɛni kefreɣ yis-k neɣ jehleɣ am Ferɛun ? neɣ kecmeɣ deg ccerk-ik am Nemrod ?. 

 Asmi i d-iḥuǧǧ ɣef uḍar, yemmeslay-d ɣef lḥiǧ 
1
 

3-2 Asemres n yiḍrisen n tgemmi 

Ɣer tama n temsal-agi n ddin, amaru iwehha d aɣen ɣer kra n yeḍrisen n tgemmi. 

MD  

 Tɛedda-d tgarfa tuker-iyi yiwen n uɛeqqa seg teqrint n ucwari i d-ibubb ubrik […]. 

Bɣiɣ ad tt-ɣurreɣ, ad d-teldi aqamum-is akken ad as-d-iɣli. Nettat ziɣen d tacaraft. tikti-agi 

yekkes-itt-id segtamacahut n « tsekkurt d yibiḥbu »
2
. 

 Rnu ɣer waya amaru yessemres awal aɛewwaj i d-yewwi seg tumgist n Ɛiwwaj Bnu 

Ɛinaq i d-ttawin zik-nni, si tama nniḍen yesemres kra yismawen n lawliya d lemqamet. 

MD  

 Sgunfaɣ ɣer Sidi Yusef lwali, iɛussen ɣef at Kani. 

                                                           
1
 HAMOUM. A. Op. Cit. P.P. 18-26-30-31-39. 

2
 Idem. P. 31. 

 Zziɣ-d i Yemma Xliǧa sebɛa tikal.
1
 

 Ɣer tama n yeḍrisen n tgemmi, amaru yessemres ayen yurzen ɣer tsekla am yinzan d 

lemɛun rnu kra n yeḍrisen n tmedyazt i d-yesnulfa. 

3-3 Asemres n yinzan d lemɛun  

 Seg tama niḍen amaru yessexdem daɣ kra n yinzen d lemɛun i qqaren deg tmetti 

taqbaylit. 

MD  

 Ruḥ ! anda dak-tella aweḍ-itt. 

 D inzi i d-ttawin ɣef yiwen ma tefkiḍ-as telleli wa ad d-iḍebber aqerru-is. 

 Taqesset terreẓ, zzit iɛelleq. 

D inzi i d-ttawin ɣef lekdeb d cchada n ẓẓur. 

 Izewwir adrum ɣef uɣrum. 

D inzi i d-ttawin ɣef wid iceffun i lxiri zewwiren laṣel d tnaṣlit ɣef kullec
2
. 

3-4 Asemres n tmedyazt 

 Ɣer tama n wayen i d-yewwi seg yeḍrisen n tesreḍt d tgemmi d yinzan d lemɛun, 

amaru yessekcem-d kra n yeḍrisen n tmedyazt i yellan d ayla-is.  

MD  

 Tamenzut, inzi-k lxir 

 Ay uggi n ufḍir 

 A ṭṭbeq n uzenǧar 

                                                           
1
 HAMOUM. A. Op. Cit. P. 29. 

2
 Ibid. P.P. 21-24-33. 

 Iwumi ikkes uqedmir. 

 A sselṭan Rebbi ad k-inṣer 

 Kečč d tabarda nekk d ṭṭfer 

 Azul a Lla tagerfa ! 

A tuzyint deg ṣṣifa 

Ula d tebrek fell-am terna
1
 

 Am wakken yessemres kra n tukkisin n wayen nnan ɣef lekdeb, yewwi-d awal n 

umedyaz aqbayli Lounis Ait Menguellet. 

MD  

 Lekdeb yurew-d lbaṭal 

 Lbaṭal d baba-s n lxuf 

 Lxuf yurew-d tirrugza 

 Tirrugza tesɛa-d tidet. 

 Akken daɣen llan fell-s tezrirt n tsekliwin tiyaḍ, imi d yiwen iḥemlen ad yessin wa ad 

iɣer tisekliwin-nniḍen daya i t-yeǧǧan ad d-yessexdem kra n tukkisin seg wayen nnan 

yiberraniyen ɣef lekdeb, imi d-yessuqel awal n Paul VALERY 

« Ayen i daɣ-iǧǧan ad neskiddeb d tiwwezɣit n uḥulfu n wiyiḍ i d-iwwin ad aɣ-fehmen. Lekdeb 

ahcicen am lekdeb imzenneq ; ttarran tidet tɛerreq. »
2
 

4- Aglam  

 Sumata deg tmacahut tamensayt ur nettaf ara aglam, anagar s kra n wawalen neɣ n 

yirbiben. 

                                                           
1
 HAMOUM. A. Op. Cit. P.P. 13-31. 

2
 Idem. P.P. 13-31. 

MD  

 Yiwen n uxxam d ameqqran
1
. 

Seg tama niḍen tamsiwelt tikwal ad d-naf  tesexdem aglam arusrid, asmi d-tefka tikti ɣef 

wannar tenna-d : «tefsa-d tkerza n telt chur»
2
, meḥsub annar n tkerza wessiɛ. 

 Ma nuɣal ɣer tmacahut n lekdeb imzenneq i yura HAMOUM.A ad d-naf yella ubeddel 

seg tama n uglam imi yessexdem aṭas aferdis-agi, yettak-d isallen ɣef uwadem, ɣef wakud, 

ɣef wadeg, ɣef tɣawsa neɣ ɣef tigawt, daya i yernan cbaḥa i uḍris n umaru. 

Ad d-naf deg tazwara yeglem-d agellid seg tama n ṭṭbiɛa. 

MD  

 Illa yiwen n ugellid, ur ittagad bab-is, ur isɛi rreḥma ɣer yimdanen, isserwat ala deg 

lbaṭal.  

 Agellid ikkeɛkeɛ d taḍsa, icreḥ, itfeḥcec
3
. 

Syin igelmed umaru liḥala ideg ttidiren yemdanen uqbel d umbeɛd. 

MD  

 Xussen lɣaci, zgan mmuɣebnen, nḥafen ɛran. 

 Ikker-asen ṭṭmeɛ agehrir. 

 Ferḥen lɣaci, uɣalen ččan, rwan, ṣeḥḥan. 

 Zdin lqedd-nsen, ḍeggren ijerbuben d yijermuqen[…] ttbanen-d cebḥen lmumcen, 

zeynit melliḥit
4
. 

Daɣen ad d-naf d akken amaru yeglem-d adabder anda ara d-immeslay Ɛli, imi yefka-aɣ-d 

tugna talqayant. 

 

                                                           
1
 Uɣal s ammud. 

2
 Uɣal s ammud 

3
 A. HAMOUM, p.p. 7- 14. 

4
 Ibid, p.p. 8-41. 

MD  

 Izga-d akk nnig n lɣaci
1
. 

Am wakken i d-yeglem awadem agejdan Ɛli seg tama n tfekka d ttbiɛa. 

MD  

 D alemmas deg leɛmer, ɣezzif deg lqedd. 

 Acebbub icab am yilis 

 D bu wudem ahrawan iruḥ cwiṭ s teɣzi. 

 D bu lhiba ; iɣucc ṣṣdeɛ ; ur ihedder d medden
2
. 

Am wakken amaru yettara aglam i yal taɣawsa mi ara s tettunefk tegnit, imi igelm-d aqendur, 

ibawen, taccuyt, lkanun,annar… 

MD  

 Aqendur-agi d tikci,[…]. Netta d amellal d acebḥan, icceɛceɛ am udfel. 

 Nessers taccuyt s ufella n ukanun. Akken ibda isduxxun isbumbux, trekkem tesraggat, 

tettfukti tfetti, teččur armi d iffuyen. 

 Ineggez-d seg-s yibiw ɣer tlemmast n tɣerɣert, iḥdaqer, icḍaḍeḥ, iqlaleḥ. 

 Walaɣ annar sufella n tulmut. Isleɣ, iɣerra. Iqɛed am tdikelt n ufus. Wessiɛ d ayen ur 

qeṭṭɛent wallen…
3
 

 Anerni i d-yelan seg tama n uglam ara ɣ-yawin ad d-nini belli ayen akka i d-yura 

umaru icudd ugar ɣer tullist.     

5- Abeddel deg umsiwel  

 Deg tmacahut n lekdeb ur tekki tidet, tamsiwelt mi ara d-tḥekku, ad tḥulfuḍ belli 

tellaberra n tmacahut, meḥsub ur tessekcam ara iman-is deg wayen i d-tḥekku, imi tettales-d 

                                                           
1
 HAMOUM. A. Op. Cit. P. 12 

2
 Ibid, P.P. 9-10. 

3
 Ibid, p.p. 15-21-27. 

kan ineḍruyen yesɛan assaɣ d tmacahut, rnu ɣer waya ulac kra n limara i d-yessebganen tilin-

ines ama deg uzayez neɣ tamusni-ines i uwudam, acku ur aɣ-d-fki ara akk isallen fell-asen. 

 Ma nuɣal ɣer tmacahut n lekdeb imzenneq nezmer ad d-nini belli yella-d unerni d 

ubeddel meqqren deg wayen yeɛnan amsiwel, imi amaru yessekcem acḥal d aferdis i 

yemmalen ayagi, imi nerra lwelha d akken amaru yeggar-d iman-is, yal mi ara as-tettunefk 

tegnit, ihi ad tḥulfuḍ am wakken yettekki ɣer tmetti n Ɛli, imi yessen rnu yesɛa isalen ɣef 

yiwudem, rnu yeḥsa amek ttidiren imdanen n taddart, am wakken ad tḥulfuḍ daɣen amaru 

yella gar yemsefliden, rnu ayen akken i d-iḥekku yeḥder-as acku yefka-aɣ issallen ɣef uzayez 

d usayes, aya akk yettban-d deg tira-s. 

MD  

 Ur ittagad bab-is i t-id-ixelqen. 

D agi amaru yettemeslay-d ɣef ugellid. 

 Seg wakken xussen lɣaci, zgan mmuɣebnen, nḥafen ɛran. 

Amaru yefka-d isallen ɣef liḥala ideg ttidiren at taddart n Ɛli. 

 Izdeɣ aɛecciw ifergen s uḍerras netta d twacult-is. 

Amaru yefka-d isallen ɣef uwadem agejdan.  

 Yuli Ɛli ɣer udabder anda ara d-immeslay. Izga-d akk nnig n lɣaci, yunez-as i ugellid. 

Amaru yefka-d issalen ɣef wamek i d-llant tigawin deg usayes.  

Syin akin amaru yessekcam-d kra n udiwenni i d-yettilin deg usayes-nni. 

MD  

 Agellid : Bdu ah, ɛni dagi ara nens ?. 

Ɛli : « Tamenzut, inzi-k lxir 

Ay uggi n ufḍir 



Ixef wis sin                                                                                                  Tasleḍt  

 

70 
 

A ṭṭbeq n uzenǧar 

Iwumi ikkes uqedmir. 

 Aneɣlaf : Ɛni ittwajbad uzger seg yildayen ! 

Agellid : Ssusem ay azger-niḍen ! 

 Am wakken amaru daɣ tikwal yetteffeɣ i wayen akken i d-iḥekku ; iḥekku-d  ayen ur 

nesɛi ara assaɣ d tmacahut, syin ad yuɣal ɣer tmacahut-is, rnu ɣer waya mi ara d-iḥekku 

tikwal yettili berra n tmacahut tikwal daxel-is, ayagi yettban-d mi d-yenna : 

 Ḥewseɣ iɣil n ubawal d Uẓru n ṭṭhur[…] , kkiɣ-ak deg wawal
1
. 

Tanfalit-a temmal-d dakken d tuɣalin i d-yuɣal ɣer wayen akken i yella yettales-d.    

 Ihi ma nmuqel ɣef ubeddel-agi id-yellan nezmer ad nini d akken ayagi ur nennum ara 

nettaf-it-id deg tmucuha acku wagi daferdis amaynut, nettaf-it ugar deg tullist neɣ deg ungal. 

Taggrayt 

 Tamacahut n lekdeb imzenneq nezmer ad tt-neḥseb d asnulfu n tewsit tamaynut deg 

tsekla taqbaylit, ma nmuqel ɣer tulmisin i as-d-yerna umaru, imi yerna-as tuget n tulmisin n 

tullist, ama deg wayen yeɛnan azwel, neɣ tutlayt yessexdem, ismawen n yiwudem d yimukan, 

taɣessa d yisental d twuri. Am wakken i d-yewwi kra n yiferdisen d imaynuten maḍi am 

usemres n yizamulen, amyeḍres, tignatin n uɣanib… 

Ihi dayen ara aɣ-yeǧǧen ad d-neḥseb tamacahut-agi n lekdeb imzenneq s ubeddel-agi d 

unerni-a ad d-tilli d tullist mačči d tamacahut. 

                                                           
1
 HAMOUM. A. Op. Cit. P. 30. 

 Timucuha sɛant azal meqqren  deg tmetti n uɣref aqbayli, d tabrat neɣd izen n timawit, 

i usiweḍn yisallen d tikta n uɣref amaziɣamensay aqbur i uɣref amaziɣamiran s wayen akk 

yellan d cfawat yettwasxeznen deg walaɣn ugdud amaziɣartizi n wass-a. Azal-nsent yettban-d 

deg wayen yessexzen ugbur-nsent, n yigerrugen ur nfennu, ladɣa timusniwin d tikta akked 

laɛwayed, temetti taqbaylit terra-asent azal, yis-s i d-semlalayen tasa d wayen turew, 

tesselmad iberdan n ttrebga, awellah, tesseḥbibir ɣef yidles, tessebgan-d udem ubriz n tmetti d 

wansayen-is. 

 Deg tezrewt-a newwi-d awal ɣef yiwet n tewsit n tsekla taqbaylit, anda i d-yella 

umahil-nneɣ ɣef tmacahut, tettunefk-aɣ tegnit nexdem tazrewt ɣef ubeddel d unerni i d-yellan 

ɣef tmacahut n lekdeb imzenneq i yura Ahmed HAMOUM, ɣef waya nebna leqdic-nneɣ ɣef 

sin yixfawen. 

 Deg yixef amezwaru nessaweḍ newwi-d awal s telqayt ɣef tmacahut s umata d wayen 

tegber, umbeɛd nefka-d tabadut n tmucuha s telqaytd tulmisin yellan d tilsasin iɣef tebna 

tmacahut, rnu nemeslay-d ɣef leṣnaf n tmucuha d liḥala n tilin-nsent, syin nessaweḍ ɣer 

taggara n yixef-a nemmeslay-d ɣef tussna d teẓri icudden ɣer tmacahut. 

 Deg yixef wis sin nexdem tasleḍt i tmacahut n lekdeb imzenneq seg tama n tulmisin 

tigejdanin n tmacahut, aɣanib, amyeḍres, aglam akked umsawal, anda nessaweḍ nufa-d d 

akken Ahmed HAMOUM d amaru yefkan rruḥ amaynut i wayen akka i d-yura, nufa belli d 

asnulfu s wazal-is deg wannar-agi n tsekla, aẓar-is d tikti yettuɣalen ɣer tmacahut yellan 

yakan deg timawit, maca yella-d fell-as aṭas n ubeddel d unerni, nessaweḍ ɣer kra n 

yigemmaḍi d-yettbanen deg tulmisin tigejdanin neɣ deg yiferdisen i d-yiwi d imaynuten. 

 Yefka-as azwel ixulfen ɣef win timawit, yerra-as azwel n lekdeb imzenneq iwakken ad 

d-yejbed lwelha n yimeɣri, rnu inan n tazwara d taggara i d-yewwi s talɣa tamaynut imi 

tawuri-nsen txulef ɣef tin n timawit acku zik yessexdam-iten umsiwel iwakken ad d-yejbed 

amsiwel, ad d-yefk tamezzuɣt i wayen ara-d-yales maca amaru yessexdem-iten deg tazwara 

ilmend n tejmilt, deg tagara iwakken ad d-ibeyyen i imeɣri dakken ayen akken i d-yeḥka ɣas d 

lekdubat maca d tidet i yettidir umdan deg tmetti. 

 Yessekcem-d iferdisen imaynuten seg tama n yiwudam d wakud d wadeg, imi d-yefka 

ismawen yellan deg tilawt nessexdam yal ass, d ayen ur d-nufi ara deg tmacahut tamensayt. 

Seg tama n tɣessa nufa-d yella-d usewseɛ deg tiktiwin d ayen i tt-yeǧǧan ad d-teṭṭef taɣessa n 

tewsit tamaynut, am wakken i d-nufa amaru d win yefkan azal i tutlayt, anda i d-yella unerni s 

waṭas ladɣa seg tama n umawal yessexdem, imi d amdan yeɣran tutlayt. Abeddel-a i d-yellan 

sɣur umaru iḥuza ula d isental, acku yewwi-d imaynuten yexḍan i tmacahut tamensayt, anda 

nufa isental cudden ugar ɣer tsertit d udabu d lbaṭel d tmuḥeqranit yettidir umdan, seg tama 

nniḍen abeddel-agi deg usentel yegla-d s ubeddel deg twuri anda i d-nufa amaru yebɣa ad d-

yessaki agdud ɣef wayen i d-iḍeṛṛun deg wayen i as-d-yezzin. 

 Seg tama niḍen nufa belli yella-d usekcem n kra n yiferdisen yexḍan akk isɣalen n 

tamacahut am tugniwin n uɣanib i d-yiwi s udem amaynut, i d-yettuɣalen yal tikelt dayen 

yernan cbaḥa i uḍris-is, rnu limarat i d-yemmalen d akken amaru d amdan yeɣran tasekla, 

amaru yessexdem di tira-is amyeḍres ur d-nettaf ara deg tmucuha n zik, imi tuget n wid i tent-

id-yettawin d imdanen ur nesɛi ara aswir deg tɣuri, am wakken yessemres tazamuliti as-

yefkan aɣanib arusrid d unamek uffir s  tenfaliyin d wawalen yemxalafen, rnu ɣer waya nufa 

asugget n uglam i d-nettaf ugar deg tewsatin timaynutin. 

 Ma nerra lwelha ɣer ubeddel-agi i d-yellan ɣef tmacahut-agi nufa belli ur teqqin ara 

kan ɣer tewsit n tmacahut, imi tuget n yiferdisen d tulmisin-is ttmalen ugar ɣer tulmisin d 

yiferdisen n tullist, ihi ur nezmir ara ad tt-neḥseb d tamacahut mebla ma nezra ayɣer i tt-

yeḥseb umaru-is d tamacahut, imi yezmer ad yili deg-s i yella yizen-is, meḥsub deg wawal-agi 

n tmacahut, neɣ ahat seg mi i d-yewwi tikti seg timawit. 

 Deg tfelwit-agi i nebva $ef ukuẓ n tekwatin, nessismel-d kra n wawalen s tmaziɣt d 

wid nesexdem yakan ɣef teɣzi n tezrewt-agi, nefka-d inumak-nsen s tutlayt n tefrensist, akken 

i ten-nufa deg yimawalen, yal awal nebder-d ansi i t-id-neddem d usebtar anda i t-nufa, deg 

tagara n tfelwit-agi nefka-d tiɣbula n yimawalen. 

